
O‘zbekiston —  
kelajagi  
buyuk  
davlat

Shundan kelib chiqib, Oliy 
Majlis Qonunchilik palatasida 
“Och iq  esh ik la r  kun i ” 
doirasida bir qator tadbirlar 
o‘tkazildi. Ularda O‘zbekiston 
Milliy, O‘zbekiston davlat 
jahon tillari, Jahon iqtisodiyoti 
va diplomatiya, Toshkent 
davlat iqtisodiyot, Toshkent 
davlat yuridik universitetlari, 
O‘zbekiston xalqaro islom 
akademiyasi ,  Toshkent 
x a l q a r o  Ve s t m i n s t e r 
universiteti akademik litseyi 
hamda Uchtepa tumanidagi 
1 9 4 - m a k t a b n i n g  3 0 0 
nafardan ziyod talaba va 
o‘quvchilari ishtirok etdi.

Bunday uchrashuvlar 
y o s h l a r n i  m a m l a k a t 
taraqqiyotiga munosib ulush 

Agrar soha taraqqiyoti va 
xalq farovonligi

Ravshan MAMUTOV,
Oliy Majlis Qonunchilik 
palatasining Agrar va suv 
xo‘jaligi masalalari qo‘mitasi 
raisi, O‘zLiDeP fraksiyasi a’zosi:
— Keying i  y i l la rda q ish loq 

x o ‘ j a l i g i n i  i s l o h  q i l i s h ,  y e r 

Prezidentimiz Shavkat Mirziyoyevning 
hududlardagi o‘zgarishlar, aholi hayoti bilan 
yaqindan tanishish, istiqboldagi rejalarni 
belgilash maqsadida viloyatlarga tashrifi 
yaxshi an’anaga aylandi. Har galgi tashrif 
o‘sha hududdagi katta o‘zgarishlar, keng 
ko‘lamli bunyodkorliklar va yangilanishlarga  
yo‘l ochib bermoqda. 

Davlatimiz rahbarining shu yil 
14-mart kuni Sirdaryo viloyatiga safari 
ham qizg‘in ruhda o‘tdi. Uzoq kutilgan 
tashrif aholining kuchiga kuch, g‘ayratiga 
g‘ayrat qo‘shib, ularni yangi marralar 
sari ruhlantirdi. Oliy Majlis Qonunchilik 

palatasi deputatlari ushbu tashrifning ahamiyati haqida o‘z fikr-
mulohazalarini bildirdilar.

Aks sado munosabatlarini tart ibga solish 
borasida salmoqli ishlar qilinmoqda. 
Agrar  sohada hayotga ta tb iq 
etilayotgan islohotlardan ko‘zlangan 
bosh maqsad shuki, o‘zgarishlarni, 
yangilanishlarni hamma o‘z kundalik 
hayotida har kuni sezishi kerak. 
Narx barqarorl igi  ta’minlangan 
joyda o‘zgarish kuzatiladi, taraqqiyot 
tezlashadi, odamlar hayotdan rozi 
bo‘ladi, xalqimiz farovon 
turmush kechiradi. 3

qo‘shish, ijtimoiy-siyosiy 
jarayonlarda faol ishtirokini 
ta ’min lash barobar ida, 
parlament haqidagi bilimlarini 
yanada mustahkamlashga 
xizmat qiladi. Zero, yigit-
qizlarni  intellektual salohiyatli, 
o‘z qat’ iy pozitsiyasiga 
ega, hayotiy islohotlarga 
befarq bo‘lmagan, kelajak 
uchun daxldorlikka tayyor, 
maqsadga in t i luvchan, 
vatanparvar, komil shaxslar 
sifatida tarbiyalash davlatimiz 
rahbari e’tiboridagi dolzarb 
masalalardan bo‘l ib, bu 
bo‘yicha o‘tgan davrda tizimli 
sa’y-harakatlar ro‘yobga 
chiqarildi. 

Oliy Majlis Qonunchilik 
palatasi Spikeri N. Ismoilov 

hamda deputatlarning talaba 
yoshlar bilan uchrashuvlarida 
Prezidentimiz tashabbusi 
bilan barcha sohada amalga 
oshirilayotgan islohotlarning 
huquqiy asosi, mamlakatimiz 
tar ix ida b i r inchi  marta 
umumxalq referendumi 
o rqa l i ,  ya ’n i  bevos i ta 
xalqimiz tomonidan qabul 
qilingan yangi tahrirdagi 
K o n s t i t u t s i y a m i z n i n g 
mazmun-mohiyati haqida 
a t r o f l i c h a 
ma’lumotlar berildi.

Ochiq eshiklar kuni

PARLAMENTDA DEPUTATLAR 
VA YOSHLAR UCHRASHUVI

“O‘zbekiston — 2030” strategiyasini “Yoshlar va 
biznesni qo‘llab-quvvatlash yili”da amalga oshirishga 
oid davlat dasturida davlat organlari rahbarlari 
va yoshlarning to‘g‘ridan-to‘g‘ri ochiq muloqotini 
yo‘lga qo‘yish maqsadida deputatlar, rahbarlar, 
tadbirkorlarning yoshlar bilan uchrashuvlarini tashkil 
etish belgilangan edi.

O‘zbekiston va Turkiya:

ISHONCH ASOSIDA 
RIVOJLANAYOTGAN ALOQALAR

Oliy Majlis Senati Raisi Tanzila Norboyeva Nyu-York shahriga 
amaliy tashrifi davomida Turkiyaning Oila ishlari va ijtimoiy ta’minot 
bo‘yicha vaziri Maxinur Ozdemir Gyoktash bilan uchrashdi.

Davlatlarimiz rahbarlarining qat’iy 
siyosiy irodasi va birgalikdagi sa’y-
harakatlari tufayli bugun O‘zbekiston va 
Turkiya o‘rtasidagi qardoshlik rishtalari 
mustahkamlanib, hamkorligimiz o‘zaro 
ishonch asosida rivojlanib borayotgani 
alohida qayd etildi.

Muloqot chog‘ida gender tenglikni 
ta’minlash, munosib mehnat sharoitlarini 
yarat ish,  ayo l lar  tadb i rkor l ig in i 
rivojlantirish, aholining ijtimoiy himoyaga 
muhtoj qatlamlari bilan ishlash borasida 
hamkorlikni chuqurlashtirish masalalari 
muhokama qilindi.

Ayollarga nisbatan va oiladagi 
zo‘ravonlikning oldini olish hamda unga 

qarshi kurashish borasidagi tashkiliy-
huquqiy bazani takomillashtirish bo‘yicha 
tajriba almashish maqsadida Oliy Majlis 
Senati Xotin-qizlar va gender tenglik 
masalalari qo‘mitasi bilan Turkiya 
parlamentining Ayollar va erkaklar uchun 
teng imkoniyatlar qo‘mitasi o‘rtasidagi 
hamkorlikni yanada rivojlantirish taklifi 
ilgari surildi.

Konstruktiv va amaliy ruhda o‘tgan 
uchrashuv yakunida xotin-qizlarning 
iqtisodiy imkoniyatlarini ro‘yobga 
chiqarish borasida qo‘shma loyiha va 
dasturlarni amalga oshirishga kelishib 
olindi.

“Xalq so‘zi”.

O‘zbekiston Respublikasining BMT 
va uning ixtisoslashtirilgan idoralari 
bilan hamkorligining hozirgi holati 
hamda istiqbollari ko‘rib chiqildi.

Shuningdek, muloqot davomida 
Markaz iy  Osiyo mamlakat lar i 
o‘rtasidagi mintaqaviy hamkorlikni 
mus tahkamlash  va  dav la t l a r 
o‘rtasidagi so‘nggi yillarda to‘plangan 
ijobiy sheriklik tajribasiga alohida 
e’tibor qaratildi.

Suhbat  davomida Barqaror 
rivojlanish maqsadlarini amalga 
oshirish bilan bog‘liq, jumladan, 
gender tengligini ta’minlash masalalari 
ham muhokama qilindi.

O‘z navbatida, A. Guterr ish 
Markaz iy  Osiyo mamlakat lar i 
o‘rtasidagi munosabatlarning bugungi 
i jobiy holatida O‘zbekistonning 

O‘ZARO MANFAATLI MUNOSABATLARNI 
YANADA MUSTAHKAMLASHGA 

KELISHIB OLINDI
Oliy Majlis Senati Raisi Tanzila Norboyeva Nyu-York shahrida 

Birlashgan Millatlar Tashkiloti Bosh kotibi Antoniu Guterrish bilan 
uchrashuv o‘tkazdi.

muhim o‘rni borligini e’tirof etdi. 
Jumladan, u shunday dedi: “Prezident 
Shavkat Mirziyoyev sa’y-harakati 
bilan Markaziy Osiyo bugun ahil-inoq 
yashamoqda, mamlakatlar barcha 
sohada jadal hamkorlik qilmoqda. 
Mintaqa ayollari Markaziy Osiyo 
mamlakatlari yetakchi ayollarining 
noyob muloqoti doirasida birlasha 
oldi”.

Suhbat chog‘ida O‘zbekiston 
tashabbuslarini xalqaro maydonda 
ilgari surish, mamlakatda amalga 
oshirilayotgan islohotlar hamda 
mintaqaviy hamkorlikni kengaytirishga 
do i r  an iq  tak l i f l a rn i  qo ‘ l l ab -
quvvatlashda BMT bilan konstruktiv 
hamkorlik yuzasidan fikr almashildi.

Samimiy va amaliy ruhda kechgan 
uchrashuv yakunida O‘zbekiston 
hamda BMT o‘rtasida barcha sohada 
o‘zaro manfaatli aloqalarni yanada 
kengaytirishga kelishib olindi.

Muloqot

KO‘P QIRRALI O‘ZBEKISTON – QOZOG‘ISTON 
HAMKORLIGINI TUBDAN KENGAYTIRISH 

ZARURLIGI TA’KIDLANDI
O‘zbekiston Respublikasi Prezidenti Shavkat Mirziyoyev 15-mart kuni Qozog‘iston Respublikasi

Bosh vaziri Oljas Bektenov boshchiligidagi hukumat delegatsiyasini qabul qildi.

SPORT TURLARINI 
OMMALASHTIRISH REJALARI 

TAQDIMOTI

Aholi o‘rtasida sog‘lom turmush tarzini 
shakllantirish, yoshlarning vaqtini mazmunli 
o‘tkazishda sport katta o‘rin egallaydi. 
“Besh tashabbus” olimpiadasi, respublika 
chempionatlari doirasida u keng ko‘lam 
kasb etmoqda. Shu bilan birga, olimpiya 
sport tur lar ini  r ivoj lant ir ib,  mahorat l i 
sportchilarni tayyorlashga ham alohida e’tibor 
qaratilmoqda.

Xususan,  “O ‘zbek is ton  — 2030” 
strategiyasini “Yoshlar va biznesni qo‘llab-
quvvatlash yili”da amalga oshirishga oid davlat 
dasturida og‘ir atletika bo‘yicha barcha yosh 
toifasidagi sportchilar bilan individual ishlash 
tizimini yaratish hamda ularni professional 
darajada tayyorlash uchun Og‘ir atletika 
markazini tashkil etish vazifasi belgilangan.

Ushbu markaz Sport vazirligi huzurida 
Chirchiq shahrida ochiladi. U ixtisoslashtirilgan 
ta’lim muassasasi bo‘lib, 7 — 11-sinf bolalariga 
saboq beriladi. Ular ilg‘or usullar asosida 
terma jamoalarga asosiy nomzod sifatida 
tayyorlanadi. Markaz 2025/2026 o‘quv yilidan 
faoliyat boshlashi ko‘zda tutilgan.

Shuningdek,  Kasaba uyushmalar i 
Federatsiyasi kengashining homiyligida 
Og‘ir atletika sport klubi tashkil etiladi. 
Qoraqalpog‘iston Respublikasi, Namangan, 
Toshkent va Samarqand viloyatlarida hududiy 
maktablar ochiladi.

Umuman, bu yo‘nalishni rivojlantirish 
maqsadida uch yillik dastur ishlab chiqildi. 
Unda yoshlarning og‘ir atletikaga qiziqishini 
oshirish, hududlarda sportchilar uchun 
yetar l i  sharoi t lar yarat ish, seleksiya 
jarayonlarini raqamlashtirish, malakali xorijiy 
mutaxassislarni jalb etib, ilg‘or tajribalarni 
o‘zlashtirish kabi vazifalar qamrab olingan.

Og‘ir atletikani ommalashtirish maqsadida 

3 bosqichli musobaqalar, Markaziy Osiyo va 
“Uzbekistan Open” ochiq chempionatlarini 
o‘tkazish rejalashtirilgan.

Yurtimizda eng ommaviy sport turi, bu 
— futbol. Shu bois mahallalarda futbol 
infratuzilmasini rivojlantirish va tarmog‘ini 
kengaytirish maqsad qilingan.

Buning uchun mahallalarda mavjud 
stadionlar va boshqa sport maydonchalaridan 
samarali foydalaniladi. Ular yo‘q joylarda 
davlat-xususiy sheriklik asosida shunday 
inshootlar barpo etiladi. Erkaklar va ayollarning 
turli yosh toifalari o‘rtasida mahalla terma 
jamoalari tuziladi. Iqtidorli yoshlar aniqlanib, 
p ro fess iona l  fu tbo l  muassasa lar iga 
yo‘naltiriladi.

Bu  borada  maha l ladag i  yosh la r 
y e t a k c h i l a r i g a  O ‘ z b e k i s t o n  f u t b o l 
assotsiatsiyasining hududiy bo‘linmalari va 
sport maktablari ko‘maklashadi.

Shuningdek, joriy yildan boshlab, Angliya 
maktablari futbol assotsiatsiyasi tajribasi 
asosida, 8 — 11-sinf o‘quvchilari orasidan 
maktab futbol yetakchisi tanlab olinadi. 12 — 
15 yoshlilar o‘rtasida ikki bosqichli “Mahalla 
ligasi” hamda 16 — 30 yosh toifalari orasida 
uch bosqichli Davlat xavfsizlik xizmati kubogi 
musobaqalarini o‘tkazish yo‘lga qo‘yiladi.

Bular mahallalardan boshlab futbol 
infratuzilmasini rivojlantirish, iqtidorli yoshlarni 
tanlash va qo‘llab-quvvatlash, milliy terma 
jamoalar uchun sifatli zaxira shakllantirishga 
xizmat qiladi.

Davlatimiz rahbari bu takliflarni ma’qullab, 
yoshlar o‘rtasida sport va do‘stlik muhitini 
mustahkamlash, musobaqalarni yuqori 
tashki l iy darajada o‘tkazish bo‘yicha 
ko‘rsatmalar berdi.

O‘zA.

Prezident Shavkat Mirziyoyev yurtimizda og‘ir atletikani 
hamda mahallalarda futbol infratuzilmasini rivojlantirishga 

oid taqdimot bilan tanishdi.

O‘zbekiston Respublikasi Prezidenti 
Matbuot xizmati surati.

Bundan mahallalar, aholi turarjoylari, xiyobonlar, 
ziyoratgohlar, qabristonlar hamda bolalar maydonchalarini 
obodonlashtirish, “Yashil makon” umummilliy loyihasi 
doirasidagi ko‘kalamzorlashtirish tadbirlarini davom 
ettirish, sog‘lom turmush tarzi hamda sanitariya-gigiyenik 
madaniyatni targ‘ib qilish, shuningdek, aholining ijtimoiy 
himoyaga muhtoj qatlamlarini qo‘llab-quvvatlash kabi ezgu 
maqsadlar ko‘zlangan.

Xalqimizga xos milliy urf-odatlar hamda o‘zaro mehr-
oqibat, hamjihatlikni o‘zida mujassam etgan qadimiy 
va azaliy qadriyatlardan biri — hashar. Bu insonlarga 
birdamlik, ahillik va odamiylikdan saboq beruvchi, bebaho 
tarbiyaviy ahamiyatga ega oliyjanob tadbirdir. Uning 
zamirida obodlik, bunyodkorlik, o‘zaro yordam, 
insonparvarlik va xayr-saxovat yotadi.

HAMJIHATLIK,
OBODLIK VA

MEHR-OQIBAT TIMSOLI
Mamlakatimizda Navro‘z umumxalq 

bayramini keng nishonlashga tayyorgarlik 
ko‘rish hamda muborak Ramazon oyini munosib 
tarzda o‘tkazish bo‘yicha sa’y-harakatlar olib 
borilmoqda. Yana shunday katta tadbirlardan biri 
16 — 18-mart kunlari “Obod va fayzli mahalla 
— yurt ko‘rki” shiori ostida umumxalq xayriya 
hasharining o‘tkazilishidir.

Hashar

Keyingi  y i l larda O‘zbekis ton ing UNESCO 
bi lan hamkor l ig i  yangi  bosqichga ko‘ tar i ld i . 
Mamlakatimizning jahon hamjamiyatidagi obro‘sini 
yanada oshirish va mustahkamlashda, ikki va 
ko‘p tomonlama hamkorliklarni kengaytirish va 
chuqurlashtirishda UNESCO muhim platforma 
vazifasini o‘tab kelmoqda.

Buning natijasida 2017 — 2023-yillarda milliy madaniy 
merosimizning 14 ta noyob namunasi UNESCOning 
ro‘yxatlaridan joy olib, insoniyat merosi sifatida xalqaro 
miqyosda e’tirof etildi. Buxoro shahri Ijodkor shaharlar 
tarmog‘iga kiritildi. 2023-yil sentabr oyida UNESCO 
Bosh qarorgohida buyuk mutafakkir va qomusiy olim 
Abu Rayhon Beruniy tavalludining 1050-yilligi keng 
nishonlandi.

Ayniqsa, 2023-yil 7 — 22-noyabr kunlari Parij 
shahrida bo‘lib o‘tgan UNESCO Bosh konferensiyasining 

O‘zbekiston Respublikasi Prezidentining
Q A R O R I

42-sessiyasi yakunida O‘zbekiston Respublikasining 
UNESCO Bosh konferensiyasining 43-sessiyasini 
(keyingi o‘rinlarda — Sessiya) 2025-yilda Samarqand 
shahrida o‘tkazish to‘g‘risidagi tashabbusi bir ovozdan 
qo‘llab-quvvatlangani jahon hamjamiyati tomonidan 
muhim voqea sifatida e’tirof etildi.

Ushbu nufuzli xalqaro anjumanni yuqori darajada 
o‘tkazishga har jihatdan puxta tayyorgarlik ko‘rish, 
shuningdek, O‘zbekiston va UNESCO hamkorligini 
yanada rivojlantirish maqsadida:

1. 2025-yilda UNESCO Bosh konferensiyasi 
43-sessiyasining Samarqand shahrida o‘tkazilishiga 
tayyorgarlik ko‘rish bo‘yicha tashkiliy qo‘mita (keyingi 
o‘rinlarda — Tashkiliy qo‘mita) tuzilsin hamda uning 
tarkibi 1-ilovaga muvofiq tasdiqlansin.

2025-YILDA UNESCO BOSH KONFERENSIYASI
43-SESSIYASINING SAMARQAND SHAHRIDA 

O‘TKAZILISHIGA TAYYORGARLIK KO‘RISH BO‘YICHA 
CHORA-TADBIRLAR TO‘G‘RISIDA

(Davomi 2-betda).

ko‘rib chiqildi. Xususan, bo‘lajak 
o l i y  d a r a j a d a g i  q o ‘ s h m a 
tadbirlarga tayyorgarlik doirasida 
hamkorlikning yangi kun tartibini 
shakllantirishga alohida e’tibor 
qaratildi.

O‘zaro tovar ayirboshlash hajmini 
oshirish jarayonida, shu jumladan, 
vakolatli vazirlar boshchiligidagi 
ishchi guruh doirasida to‘siqlarni 
bartaraf etish va o‘zaro kelishilgan 
choralarni ko‘rish zarurligi qayd 
etildi.

Mamlaka t la r im iz  s t ra teg ik 
sherikligida muhim yo‘nalishlar 
bo‘ lgan sanoat,  t ransport  va 
l o g i s t i k a d a  k o o p e r a t s i y a n i 
kengaytirish masalalari muhokama 
qilindi.

Ustuvor tarmoqlardagi investitsiya 
dasturlarining yangi portfel ini 
hamda transport va energetika 
sohasidagi mintaqaviy ahamiyatga 
ega infratuzilmaviy loyihalarni faol 
ilgari surish maqsadga muvofiq ekani 
ta’kidlandi.

O ‘ z b e k i s t o n  P r e z i d e n t i 
O ‘zbek is ton  va  Qozog ‘ is ton 
o ‘ r tas idag i  o ‘zaro  manfaat l i 
hamkorlikni tubdan kengaytirish 
maqsadida hukumatlar darajasida 
yaqin va tizimli aloqalarni davom 
ettirish muhimligini qayd etdi.

O‘zA.Davlatimiz rahbari Bosh vazir 
Oljas Bektenovni yaqinda ushbu 
lavozimga tayinlangani bilan 
samimiy qutladi va mas’uliyatli 

faoliyatida katta muvaffaqiyatlar 
tiladi.

O‘z navbatida, Qozog‘iston 
Hukumati rahbari O‘zbekiston 

Prez ident iga Qozog‘ is ton 
Respublikasi Prezidenti Qosim-
Jomart Toqayevning salomi va 
eng ezgu tilaklarini yetkazdi.

Uchrashuvda O‘zbekiston 
bilan Qozog‘iston o‘rtasidagi 
ko‘p qirrali sheriklikni yanada 
k e n g a y t i r i s h  m a s a l a l a r i 

Senator va hayot

Muloqot chog‘ida O‘zbekiston 
— Polsha munosabatlarining 
h o z i r g i  h o l a t i  v a  u l a r n i 
rivojlantirish istiqbollari, xususan, 
parlamentlararo hamkorl ikni 
kengaytirish, uni yangi mazmun 
bilan boyitish, qonun ijodkorligi va 
parlament nazorati sohasida o‘zaro 
tajriba almashishni faollashtirish 
masalalari atroflicha muhokama 
qilindi.

Mehmonlarga O‘zbekistonda 
Prezident Shavkat Mirziyoyev 
rahbarl ig ida ahol i  turmush 
darajasi va sifatini oshirish, ijtimoiy 

infratuzilmani takomillashtirish, 
mamlakatimiz barqaror rivojlanishini 
ta’minlashga qaratilgan ijtimoiy-
iqtisodiy islohotlar to‘g‘risida 
ma’lumot berildi.

O‘z navbatida, Polsha tomoni 
O‘zbekistonda demokratik davlat 
asosini mustahkamlash hamda 
fuqarolik jamiyati institutlarini 
rivojlantirish borasida amalga 
oshirilayotgan islohotlarni yuqori 
baholadi.

S u h b a t  d a v o m i d a  i k k i 
tomonlama parlamentlararo 
m u l o q o t  i z c h i l  r i v o j l a n i b 
borayotgani mamnuniyat bilan 
qayd etildi. Davlatlarimiz qonun 
chiqaruvchi organlari o‘rtasida 

o‘zaro manfaatli sohalardagi 
hamkorlikni yanada faollashtirish 
yuzasidan qiziqish bildirildi.

Hududlararo hamkor l ikn i 
yanada rivojlantirish, savdo-
iqtisodiy va sarmoyaviy sheriklikni 
kuchaytirish masalalari ham ko‘rildi.

Varshava — Toshkent — 
Varshava  to ‘g ‘ r idan- to ‘g ‘ r i 
aviaqatnovi ochilishi Polsha tomoni 
uchun ham juda uzoq kutilgan 
voqea ekani alohida urg‘ulandi. 

Shuningdek, tomonlar turizm 
sohasi hamkorligi bo‘yicha katta 
salohiyat mavjudligini, ikki davlat 
poytaxtlari o‘rtasida muntazam 
aviaqatnovlar yo‘lga qo‘yilgani 
i shb i l a r mon l i k  a l oqa la r i n i 
kengaytirish, o‘zaro sayyohlik 
oqimini oshirishga xizmat qilishini 
ta’kidladi.

“Xalq so‘zi”.

HAMKORLIK 
ISTIQBOLLARI 
MUHOKAMASI

Oliy Majlis Senati Raisining birinchi o‘rinbosari S. 
Safoyevning Polsha Respublikasi madaniyat va milliy meros 
vazirining o‘rinbosari B. Jelazovska boshchiligidagi parlament 
delegatsiyasi bilan uchrashuvi bo‘lib o‘tdi.

PARLAMENTDA DEPUTATLAR VA 
YOSHLAR UCHRASHUVI

Shu maqsadda yaqinda Oliy Majlis Senatining 
Axborot siyosati va davlat organlarida ochiqlikni 
ta’minlash masalalari qo‘mitasi a’zolari Jizzax viloyatida 
bo‘lib, mahalliy Kengash bilan hamkorlikda ochiqlikni 
ta’minlash hamda raqamlashtirish borasidagi ishlarni 
atroflicha o‘rganib chiqdi. Ayni chog‘da bu boradagi 
holat mas’ullar ishtirokida batafsil tahlil qilindi.

Muhokamada senatorlar, mahalliy Kengashlarning 
doimiy komissiyalari raislari, davlat hokimiyati 
organlari matbuot kotiblari hamda vazirlik va idoralar 
mas’ullari ishtirok etdi.

Ta’kidlanganidek, viloyatda davlat hokimiyati 
organlari faoliyatida ochiqlikni ta’minlash va 
raqamlashtirish yo‘nalishida muayyan ishlar amalga 
oshirilmoqda.

Xususan, ijtimoiy ahamiyatga ega bo‘lgan 16 
turdagi ma’lumotlar muntazam ravishda viloyat 
hokimligi tomonidan e’lon qilib kelingan. Viloyat, 
tuman va shahar hokimliklarida matbuot kotiblari 
faoliyati to‘liq yo‘lga qo‘yilgan. Ommaviy axborot 
vositalari hamda ijtimoiy tarmoqlar orqali viloyatga oid 
238 ta tanqidiy material e’lon qilingan bo‘lib, ularning 
barchasiga o‘z vaqtida tezkor munosabat bildirilgan.

Shuningdek, ijro organlari, hududlardagi ijtimoiy 
soha obyektlari faoliyati to‘liq raqamlashtirilgan bo‘lib, 
tezkor aloqa vositalari bilan ta’minlangan va internet 
tarmog‘iga ulangan.

Mobil aloqa tarmoqlari sohasi bo‘yicha 127 

JOYLARDA OCHIQLIKNI TA’MINLASH VA 
RAQAMLASHTIRISH ISHLARI 
QANDAY OLIB BORILMOQDA?

Ma’lumki, keyingi davrda yurtimizda davlat hokimiyati va boshqaruvi 
organlari faoliyatida ochiqlikni ta’minlash, korrupsiyaning oldini olish 
hamda muhim ijtimoiy masalalarga oid ochiq ma’lumotlar ko‘lamini 
yanada kengaytirishga qaratilgan qator normativ-huquqiy hujjatlar qabul 
qilinib, hayotga tatbiq etib kelinmoqda. Tabiiyki, ushbu hujjatlar ijrosi 
yanada muhim.

ta yangi baza stansiyasi o‘rnatilib, 297 tasi 
modernizatsiya qilingan va hududlardagi aholi 
maskanlarining 97 foizi mobil aloqa, 92,4 foizi keng 
polosali mobil internet xizmatlari bilan qamrab olingan.

Senatorlar viloyatda qo‘lga kiritilgan shu kabi 
yutuqlar bilan birga, ayrim muammolar mavjudligiga 
ham e’tibor qaratishdi.

Qayd etilganidek, mahalliy davlat hokimiyati 
organlarining rasmiy veb-saytlarida keng jamoatchilik 
uchun dolzarb bo‘lgan yangiliklar muntazam berib 
borilmagan, ijtimoiy ahamiyatga ega ma’lumotlar e’lon 
qilinmagan.

Ayrim tuman va shahar hokimliklarining rasmiy 
veb-saytlarida e’lon qilingan telefon raqamlari 
doimiy ravishda ishchi holatda emas, ma’lumotlar 
almashinuvi (qayta aloqa) to‘g‘ri yo‘lga qo‘yilmagan.

Viloyatning Zafarobod, Mirzacho‘l, Yangiobod va 
Baxmal tumanlari hokimliklarining matbuot kotiblari 
uchun yetarli sharoitlar yaratilmagan.

Ishchi guruh tomonidan yuqorida aniqlangan 
kamchiliklarni hal qilish yuzasidan tegishli tavsiyalar 
berildi. Bu borada ishlarni samarali tashkil etish 
maqsadida alohida “Yo‘l xaritasi” ishlab chiqish 
zarurligi aytildi.

Majlisda ko‘rilgan masalalar yuzasidan Senat 
qo‘mitasi hamda xalq deputatlari Jizzax viloyati 
Kengashining tegishli qarori qabul qilindi.

“Xalq so‘zi”.

S h u n i n g d e k ,  m i l l i y 
saylov qonunchi l ig imiz 

umume ’ t i r o f  e t i l gan  xa lqa ro 
prinsip va normalarga to‘la mos 
holda huquqiy jihatdan yanada 
rivojlantirilgani qayd etildi. Xususan, 
saylov va referendum o‘tkazish 
tartibini yanada takomillashtirishga 
qaratilgan Konstitutsiyaviy Qonun 
b i l an  mamlaka t im izda  yang i 
saylov tizimi joriy etilib, saylov va 
referendum o‘tkazishning ochiqligi, 
shaffofligining huquqiy asoslari 
mustahkamlandi.

Jumladan, endilikda Qonunchilik 
palatasi saylovi aralash (majoritar, 
proporsional) saylov tizimi asosida 
o‘ tkazi ladi .  Unda Qonunchi l ik 
palatasining 75 nafar deputati 
majoritar saylov tizimi asosida bir 
mandatli saylov okruglaridan, qolgan 
75 nafari proporsional saylov tizimi 
(partiyalar ro‘yxati) asosida siyosiy 
partiyalarga berilgan ovozlar bo‘yicha 
yagona saylov okrugidan saylanishi 
nazarda tutildi. 

Uchrashuv la rda  ta laba  va 
o‘quvchilarga quyi palata, siyosiy 
par t iya lar  f raks iya lar i  hamda 
qo‘mitalar ish faoliyati, qonunlarni 
qabul qilish jarayoni haqida so‘zlab 
berildi. Xususan, qonun loyihalarini 
ishlab chiqish, ularni dastlabki 
tarzda ko‘rish, birinchi va ikkinchi 
o‘qishga tayyorlash, yalpi majlis 
muhokamalariga kiritish bilan bog‘liq 

muhim masalalar yuzasidan atroflicha 
ma’lumot berildi.

Ta’kidlanganidek, yoshlarni qonun 
ijodkorligi faoliyatiga keng jalb etish 
qabul qilinayotgan qonunlarda yoshlar 
huquq va manfaatlarini aks ettirish, 
ularning jamiyat hayotida faolligi va 
tashabbuskorligini oshirishda muhim 
ahamiyatga ega.  

Shu bois muloqotlarda bugungi 
islohotlarning barchasi yoshlar 
uchun, ularga har tomonlama 
sharoit yaratish uchun amalga 
o s h i r i l a y o t g a n i  t a ’ k i d l a n i b , 
Qonunchilik palatasining Yoshlar 
masalalari bo‘yicha komissiyasi 
hamda uning huzuridagi Yoshlar 
parlamenti faoliyati haqida batafsil 
ma’lumot berildi. 

Talabalar, o‘quvchilar o‘zlarini 
qiziqtirgan savollarga javob olishdi 

hamda o‘z taassurot lar i  bi lan 
o‘rtoqlashishdi.  

— Uchrashuvda biz quyi palata 
faoliyati, norma ijodkorligi, siyosiy 
partiyalar fraksiyalari va qo‘mita ish 
uslublari hamda parlamentarizm 
sohasidagi yangiliklar haqida ko‘plab 
ma’lumotlarga ega bo‘ldik, — deydi 
O‘zbekiston Milliy universiteti talabasi 
Sunnatilla Yuldoshev. — Palata 
majlislarini to‘g‘ridan-to‘g‘ri efir orqali 
doimiy kuzatib boraman. Bugun esa 
Qonunchilik palatasiga kelib, qonun 
ijodkorlarining faoliyati bilan yaqindan 
tanishdik. Aynan huquq sohasida 
tahsil olayotganim uchun bu yerda 
olgan ma’lumotlarim foydali bo‘ldi. 
Bunday muloqotlar men kabi bo‘lajak 
huquqshunoslar uchun yaxshi tajriba 
maktabi bo‘lishiga ishonchim komil.  

— Qonunchilik palatasiga birinchi 

marta kelishim, — deydi Toshkent 
davlat yuridik universiteti talabasi 
Sevinchxon Toshmatova. — To‘g‘risi, 
palata binosi ichkarisiga kirib, 
deputatlar haqidagi tasavvurlarim 
umuman o‘zgardi. Ular bilan samimiy 
muloqot qildik. Qabul qilinayotgan 
qonunlar mazmuni, muhokamalar 
ja rayon i ,  to r t i shuv la r,  bahs-
munozaralar haqida ma’lumotlarga 
ega bo‘ldik. Bu bizda katta qiziqish 
uyg‘otdi. Ayniqsa, qonunlarni birinchi, 
ikkinchi, uchinchi o‘qishda qabul 
qilishning o‘ziga xos xususiyatlari 
haqida foydali axborotlar oldik. 

“Ochiq eshiklar” kuni doirasidagi 
tadbirlarda yoshlar Oliy Majl is 
Qonunchilik palatasi muzeyi, katta 
majlislar zali hamda kutubxona 
faoliyati bilan yaqindan tanishdilar.

“Xalq so‘zi”.

1

Unda senatorlar, tegishli 
vazir l ik lar mutasaddi lar i , 
O‘zbekiston Fermer, dehqon 
va tomorqa yer  egalar i 
kengashi vakillari, ekspertlar 
guruhi a’zolari, ilmiy-tadqiqot 
instituti olimlari, oliy ta’lim 
muassasalar i  professor-
o ‘ q i t u v c h i l a r i ,  t a y a n c h 
d o k t o r a n t l a r ,  m u s t a q i l 
izlanuvchilar, amaliyotchi 
mutaxassislar,  talaba va 
magistrantlar hamda ommaviy 
axborot vositalari xodimlari 
ishtirok etdi.

Ta’kidlanganidek, keyingi 

y i l l a rda  suv  xo ‘ j a l i g ida 
i lm i y  t adq iqo t  f ao l i ya t i 
samarador l ig in i  oshir ish, 
innovatsion texnologiyalar va 
ilm-fan yutuqlarini qo‘llash, 
agrar sohaga innovatsiyalarni 
jor iy  q i l ish b i lan bog‘ l iq 
x izmat larn i  tashki l  e t ish 
b o r a s i d a  m u a y y a n 
c h o r a - t a d b i r l a r  a m a l g a 
oshirilmoqda.

Hisob-kitoblarga ko‘ra, 
2050 -y i l gacha  S i rda ryo 
havzasida suv resursi 5 
foizga, Amudaryo havzasida 
15 fo izgacha kamayishi 

kutilmoqda. O‘zbekistonda 
2015-yilgacha bo‘lgan davrda 
suv umumiy taqchilligi 3 mlrd. 
metr kubdan ortiqni tashkil 
qilgan bo‘lsa, 2030-yilga borib 
15 mlrd. metr kub bo‘lishi 
kutilmoqda.

Mintaqada so‘nggi yillarda 
global iqlim o‘zgarishi, qor 
va yomg‘irlar kam yog‘ishi, 
muzliklar va yirik daryolar 
havzalarida, kichik daryo va 
soylarda suv miqdorining 
kamayib  borayotgan l ig i , 
shuningdek, transchegaraviy 
s u v d a n  f o y d a l a n i s h 
m u a m m o l a r i  t u f a y l i 
respublikada o‘rtacha yillik 
51 — 53 mlrd. metr kub suv 
resurslaridan foydalanilmoqda. 
Ko‘rsatkich ajratilgan suv olish 
limitiga nisbatan 20 foizga 
qisqargan.

Tadb i r  i sh t i r okch i l a r i 
tomonidan ta’kidlanganidek, 
Prezidentning suv xo‘jaligini 

rivojlantirishga oid Farmon 
va qarorlarida belgilangan 
vazifalar ijrosini ta’minlash 
maqsadida o ‘ tgan y i lda 
sohada b i r  qator  ish lar 
ro ‘yobga chiqar i lgan va 
muayyan nati jalar qo‘ lga 
kiritilgan. Masalan, irrigatsiya 
yo‘nalishida 393 kilometr 
kanal, 58 kilometr lotok, 19 ta 
gidrotexnika inshooti, 4,3 m3/s 
nasos stansiyasi, 4,6 kilometr 
bosimli quvurlar, 2 ta ko‘prik va 
60 ta sug‘orish qudug‘i qurilgan 
va rekonstruksiya qilingan, 
9,1 kilometr qirg‘oqda himoya 
ishlari bajarilgan.

Melioratsiya yo‘nalishida 
230 ki lometr ochiq, 156 
ki lometr yopiq kol lektor-
drenaj  tarmoqlar i ,  6  ta 
vertikal drenaj qudug‘i, 59 
ta gidrotexnik inshoot, 58 ta 
kuzatuv qudug‘ini qurish va 
rekonstruksiya qilish ishlari 
uddalandi.

Bu tadbir larni  amalga 
oshirish natijasida irrigatsiya 
va melioratsiya obyektlarining 
texnik holati yaxshilanib, 
loyihalar hududidagi 208 
ming gektar maydonlarning 
suv ta’minoti va 106 ming 
gektar sug‘ori ladigan yer 
maydonlarining meliorativ 
holati yaxshilanishiga zamin 
yaratilgan.

Shuningdek, anjumanda 
suv xo‘jaligida innovatsion 
texnologiyalarni joriy qilish 
j a r a y o n i  b i l a n  b o g ‘ l i q 
muammolarni  tahl i l  et ish 
asnosida ilmiy asoslangan 
xulosalarni hayotda keng 
q o ‘ l l a s h  y a x l i t  t i z i m i n i 
yaratish masalasiga to‘xtalib 
o‘tildi.

Tadbirda soha rivojiga 
yo‘naltirilgan tavsiyalar ishlab 
chiqildi.

“Xalq so‘zi”.

SUV XO‘JALIGIDA INNOVATSION TEXNOLOGIYALAR 
YETARLICHA JORIY QILINYAPTIMI?

Oliy Majlis Senatining Agrar va suv 
xo‘jaligi masalalari qo‘mitasi tomonidan 
Suv xo‘jaligi vazirligi bilan hamkorlikda “Suv 
xo‘jaligida innovatsion texnologiyalarni joriy 
qilish: muammolar va yechimlar” mavzuida 
konferensiya o‘tkazildi.

Tadbir

O‘zbekiston Respublikasi Prezidentining
Q A R O R I

2025-YILDA UNESCO BOSH KONFERENSIYASI 43-SESSIYASINING 
SAMARQAND SHAHRIDA O‘TKAZILISHIGA TAYYORGARLIK KO‘RISH BO‘YICHA 

CHORA-TADBIRLAR TO‘G‘RISIDA

2. Tashkiliy qo‘mita (A.N.Aripov):
Sessiyani o‘tkazish bilan bog‘liq barcha tashkiliy 

masalalarni hal qilib borsin, shuningdek, axborot-tahliliy va 
boshqa hujjatlarning o‘z vaqtida va sifatli tayyorlanishini 
ta’minlasin;

Sessiyaning Samarqand shahrida o‘tkazilishining ahamiyati 
haqida yuqori sifatli mediamahsulotlar hamda audiovizual 
asarlar yaratib, ularni mahalliy va xorijiy ommaviy axborot 
vositalarida efirga berib borish, ijtimoiy tarmoqlarga 
joylashtirish, xeshteg va chellenj kabi usullarni qo‘llash orqali 
keng targ‘ib qilish choralarini ko‘rsin;

Sessiyaning Samarqand shahrida o‘tkazilishi munosabati 
bilan “Samarqand — jahon tamaddunlari chorrahasida” 
kitob-albomni o‘zbek, rus, ingliz va fransuz tillarida chop 
etish, pochta markalari va konvertlar turkumini yaratish, 
taqvimlar va ko‘rgazmali targ‘ibot vositalari, esdalik 
tangalari, kumush va oltin tangalarning muomalaga 
chiqarilishini tashkil qilsin;

S e s s i y a  d o i r a s i d a  S a m a r q a n d  s h a h r i d a 
tadbirlar o‘tkaziladigan joylarni zamonaviy texnik va 
telekommunikatsiya uskunalari bilan jihozlasin hamda 
Toshkent va Samarqand shaharlaridagi obyektlar va zarur 
bo‘lgan mehmonxona fondini tayyorlasin;

Sessiya doirasida Toshkent, Samarqand, Buxoro, Xiva va 
Shahrisabz shaharlarida madaniy tadbirlar, ekskursiyalar va 
qabullarni yuqori saviyada tashkil etsin;

Sessiya ishtirokchilarining kelishi va ketishi, ularga viza 
rasmiylashtirish, transport va tibbiy xizmatlar ko‘rsatish 
masalalari samarali hal qilinishini muvofiqlashtirsin.

3. Sessiya “Silk Road Samarkand” sayyohlik 
majmuasida o‘tkazilsin.

4. Sessiyaga tayyorgarlik doirasida:
Madaniy meros agentligi Madaniyat va san’atni rivojlantirish 

jamg‘armasi, Iqtisodiyot va moliya vazirligi bilan birgalikda — 
Samarqand shahridagi tegishli madaniy meros obyektlarini 

asrashga doir ishlarni hamda immersiv va mavzuli 
ko‘rgazmalarni tashkil etsin;

Tashqi ishlar vazirligi — UNESCO Bosh direktori nomiga 
O‘zbekiston Respublikasining Madaniy yodgorliklarni 
saqlash va restavratsiya qilish bo‘yicha xalqaro tadqiqot 
markaziga a’zo bo‘lishi uchun rasmiy ariza topshirsin;

UNESCO ishlar i  bo‘y icha mi l l iy  komissiya — 
O‘zbekistondagi shaharlar, noyob madaniy va tabiiy meros 
obyektlarini tegishlicha UNESCOning Ijodkor shaharlar 
hamda Ta’limni targ‘ib etuvchi shaharlar tarmoqlariga, 
shuningdek, xalqaro ro‘yxatlariga kiritish choralarini 
ko‘rsin;

Madaniyat va san’atni rivojlantirish jamg‘armasi — 
UNESCO mezonlari asosida va xorijiy ekspertlarni jalb etgan 
holda Samarqand shahrida Buyuk Ipak yo‘li davlat muzeyini 
tashkil etish, sohibqiron Amir Temur bog‘larini qayta tiklash, 
Bibixonim majmuasini restavratsiya qilish, Umumjahon 
merosi ro‘yxatiga kiritilgan Buxoro tarixiy markazini 
muhofaza qilishga qaratilgan uning master va menejment 
rejalarini ishlab chiqish bo‘yicha tegishli qarorlar loyihalarini 
belgilangan tartibda kiritsin;

Qoraqalpog‘iston Respublikasi Vazirlar Kengashi, viloyatlar 
va Toshkent shahar hokimliklari, tegishli vazirlik va idoralar 
Tashqi ishlar vazirligi bilan birgalikda — Sessiyaning 
mamlakatimizda o‘tkazilishining ahamiyatini, shuningdek, 
O‘zbekiston jahon siyosatining markazlaridan biriga, 
global tashabbuslar muallifiga aylanib borayotganini 
atroflicha ochib berishga qaratilgan targ‘ibot-tashviqot ishlarini 
tashkil etsin.

5. Quyidagilar:
2025-yilda UNESCO Bosh konferensiyasi 43-sessiyasining 

Samarqand shahrida o‘tkazilishiga tayyorgarlik ko‘rish bo‘yicha 
“Yo‘l xaritasi” 2-ilovaga muvofiq;

2025-yilda UNESCO Bosh konferensiyasi 43-sessiyasining 
Samarqand shahrida o‘tkazilishiga tayyorgarlik ko‘rish 
doirasida xorijiy davlatlarda targ‘ibot ishlarini tashkil 
etadigan O‘zbekiston Respublikasining xorijdagi 

diplomatik vakolatxonalari va oliy ta’lim muassasalari 
ro‘yxati 3-ilovaga muvofiq tasdiqlansin.

Tashkiliy qo‘mita, Oliy ta’lim, fan va innovatsiyalar vazirligi, 
Tashqi ishlar vazirligi, tegishli vazirlik va idoralar ushbu 
qarorga muvofiq davlatchiligimiz rivojining uch ming 
yildan ziyod tarixi, jahon sivilizatsiyasiga beqiyos hissa 
qo‘shgan buyuk ajdodlarimizning ilmiy, madaniy va ma’naviy 
merosi hamda mamlakatimizda amalga oshirilayotgan 
islohotlar natijalarini xorijiy davlatlarda keng targ‘ib 
qilish hamda ular bilan hamkorlik aloqalarini yanada 
rivojlantirish chora-tadbirlarini belgilangan tartibda amalga 
oshirsin.

6. Belgilansinki:
Madaniyat va san’atni rivojlantirish jamg‘armasi Tashkiliy 

qo‘mitaning Ishchi organi (keyingi o‘rinlarda — Ishchi organ) 
hisoblanadi;

“InterForum” davlat unitar korxonasi Sessiyani tashkil 
etishga tayyorgarlik ko‘rish bo‘yicha Bosh operator 
hisoblanadi;

vazirliklar va idoralarning birinchi rahbarlari ushbu 
qarorda nazarda tutilgan topshiriqlar, shuningdek, Tashkiliy 
qo‘mita hamda Ishchi organning boshqa tezkor ko‘rsatmalari 
o‘z vaqtida va sifatli bajarilishi uchun shaxsan javobgar 
hisoblanadi.

7. Tashqi ishlar vazirligi Sessiya ishtirokchilari uchun 
Ishchi organning viza talabnomalariga binoan kirish vizalarini 
konsullik yig‘imlari va haqiqiy xarajatlarning o‘rnini qoplash 
hisobidan yig‘imlar undirmasdan, zarur hollarda “Toshkent” 
va “Samarqand” xalqaro aeroportlarida rasmiylashtirishni 
ta’minlasin.

8.  2024-yi l  1-apreldan boshlab  O‘zbekis ton 
Respublikasining chet davlatlardagi diplomatik vakolatxonalari, 
konsullik muassasalari va xalqaro tashkilotlar huzuridagi 
vakolatxonalarining umumiy shtat birliklari sonini o‘zgartirgan 
holda O‘zbekiston Respublikasining UNESCO huzuridagi 
Doimiy vakolatxonasi (keyingi o‘rinlarda — Doimiy 
vakolatxona) shtatlar jadvaliga maslahatchi va ikkinchi kotib 

ikkita qo‘shimcha shtat birligi kiritilsin, shuningdek, Doimiy 
vakolatxonaga qo‘shimcha bitta transport vositasini saqlashga 
limit ajratilsin.

9. Tashqi ishlar vazirligi Doimiy vakolatxonani saqlash 
xarajatlarini uning tashkiliy-shtat tuzilmasidagi o‘zgarishlarni 
va qo‘shimcha bitta transport vositasini saqlashga 
limit ajratilganini inobatga olgan holda, O‘zbekiston 
Respublikasining 2024-yilga mo‘ljallangan Davlat budjeti 
parametrlarida Tashqi ishlar vazirligiga ajratilgan mablag‘lar 
doirasida moliyalashtirishni ta’minlasin.

10. O‘zbekiston Milliy axborot agentligi, O‘zbekiston 
Milliy teleradiokompaniyasi, O‘zbekiston milliy media 
assotsiatsiyasi, “Dunyo” axborot agentligi va boshqa 
ommaviy axborot vositalariga Sessiyaning mamlakatimizda 
o‘tkazilishining ahamiyati hamda ushbu qaror doirasida 
amalga oshirilayotgan ishlarni keng yoritib borish tavsiya 
etilsin.

11. O‘zbekiston Respublikasi Prezidentining 2018-yil 
3-oktabrdagi “O‘zbekiston Respublikasining Birlashgan 
Millatlar Tashkiloti huzuridagi Ta’lim, fan va madaniyat 
masalalari bo‘yicha (UNESCO) doimiy vakolatxonasi 
faoliyatini samarali tashkil etish chora-tadbirlari to‘g‘risida”gi 
PQ–3957-son qaroriga 4-ilovaga muvofiq o‘zgartirishlar 
kiritilsin.

12. Mazkur qarorning ijrosini samarali tashkil qilishga 
mas’ul etib UNESCO ishlari bo‘yicha O‘zbekiston Respublikasi 
milliy komissiyasi raisi G.O.Umerova va tashqi ishlar vaziri 
B.O.Saidov belgilansin.

Qaror ijrosini nazorat qilish O‘zbekiston Respublikasi Bosh 
vaziri A.N.Aripov va O‘zbekiston Respublikasi Prezidenti 
Administratsiyasining Ijtimoiy rivojlanish departamenti rahbari 
O.Q.Abduraxmonov zimmasiga yuklansin.

(Davomi. Boshlanishi 1-betda).

Biz va jahon

O‘zbekiston Respublikasi
	  Prezidenti 		    Sh. MIRZIYOYEV

Toshkent shahri,
2024-yil 15-mart

Xalq so‘zi 3AKS  SADO

—  Yo s h i m  7 3  d a . 
L e k i n  h a l i  g ‘ a y r a t i m 
ba land .  Ayn iqsa ,  kun i 
kecha Prezidentimiz bilan 
uchrashish baxtiga muyassar 
bo‘lganimdan so‘ng kuchimga 
yanada kuch, shijoatimga 
shijoat qo‘shildi. 

Videoselektor yig‘ilishida 
tomorqadan foydalanishdagi 
k a m c h i l i k l a r  h a m d a 
aho l i n i  boy  q i l i shn ing 
hal i  ish la t i lmay yotgan 
imkon i ya t l a r i dan  to ‘ l i q 
foyda lan ishga  e r i sh ish 
b o r a s i d a g i  v a z i f a l a r n i 
eshitib, garchi yoshim ulug‘ 
bo‘lsa-da, ularni bajarishga 
o‘zimni daxldor, deb his 
q i l d im .  Chunk i  es imn i 
tan igan imdan ong imda 
yerning umri bekor o‘tishi 
ham uvol, degan tushuncha 
muqim joy olgan.

B i r  necha  y i l l a rdan 
buyon uzumchi l ik bi lan 
shug‘ullanaman. Sayxunobod 
sharoitida ham Oltiariqnikidek 
sh i r in  va  sarx i l  uzum 
yetishtirish mumkinligini o‘z 
tomorqamizdagi bog‘ning 
har yi lgi hosil i  misolida 
ko‘ryapman. Hozirda jami 
tokzorimiz 80 sotix. Unda 
“husayni”, “kelin barmoq”, 
“ r i zamat ” ,  “mersedes” , 
“shohonaki” singari uzum 

A y n i q s a ,  t a s h r i f 
doirasida tomorqa va uy 
xo‘jaliklaridagi imkoniyatlarni 
to‘liq ishga solish orqali 
a h o l i  d a r o m a d l a r i n i 
o s h i r i s h  y u z a s i d a n 
o‘tkazilgan videoselektor 
yig‘ilishida belgilab berilgan 
vaz i f a l a r,  shun ingdek , 
ushbu yo‘nalishda taqdim 
etilayotgan yanada qulay 
sharoitlar sayxunobodliklar, 
xususan, tomorqa egalariga 
katta motivatsiya bo‘ldi. 
Shu bilan birga, sohadagi 
a y r i m  m u a m m o  v a 

Tomorqa-uy xo‘jaligi:

YANGICHA YONDASHUV 
VA MAS’ULIYAT

Davlatimiz rahbarining aholi yashash 
sharoitlari bilan tanishish maqsadida 
Sirdaryo viloyatining Sayxunobod 
tumaniga qilgan tashrifi g‘oyatda 
samarali va qizg‘in kechdi, desak, ayni 
haqiqat.

kamchil iklarning yechimi 
ham ko‘rsatib o‘tildiki, bu 
ham yaxshi samara berishi, 
shubhasiz. 

Bildirilgan tanqidiy-tahliliy 
f ikr lardan so‘ng birgina 
Sayxunobod tumani emas, 
balki butun vi loyat ahl i 
tomorqa hamda umuman, 
uy xo‘ jal igini  yuri t ishga 
yangicha va mas’uliyat bilan 
yondashishga kirishayotir.

Muxbirimiz videoselektor 
yig‘ilishida bevosita ishtirok 
etgan ayrim yurtdoshlarimiz 
fikrlari bilan qiziqdi.

navlari mavjud. Bog‘imiz 
mo‘may daromad keltirish 
bilan birga, katta oilamiz 
a’zolarining bandligini ham 
ta’minlamoqda.

Quvonarlisi, mahallamizda 
tomorqasida uzumzor barpo 
qilgan xonadonlar tobora 
ko‘paymoqda. Endi l ikda 
bu  yern i  uzumch i l i kka 
ixtisoslashtirilgan manzil, 
deyish mumkin. 

Yana bir gap. Prezidenti
mizn ing tumanimizdag i 
mahallalarning har birida 
istagi borlarga namunaviy 
intensiv bog‘ qilib beriladi, 
d e g a n  g a p l a r i  b i z , 
bog‘bonlarni juda xushnud 
q i ld i .  Aho l i  tomon idan  
terakzorlar barpo etish uchun 
belgilab berilgan vazifa ham 
qo‘shimcha daromad topish 
uchun ko‘pchilikka imkoniyat 
yaratadi.

Yerning umri bekor 
o‘tishi ham uvol

Tursunboy ARIPOV, 
Paxtakon mahallasida yashovchi mehnat faxriysi, 
bog‘bon:

— Turmush im i zn i ng 
chiroyli, to‘kin bo‘lishi, avvalo, 
yerdan qay darajada unumli 
foydalanishimizga bog‘liq. 
Shukr, qishloqlarimizdagi 
x o n a d o n  b o r k i ,  a n a 
shunday bebaho boylik — 
tomorqasiga ega. Xususan, 
Prezidentimiz ta’kidlaganidek, 
tumanimizning eng katta 
zaxirasi ham, imkoniyati 
ham — yer hisoblanadi. 
Ya ’ n i  v i d e o s e l e k t o r 
yig‘ i l ishida isht irok et ib 
b i l d i m k i ,  S a y x u n o b o d 
mamlakat imizdagi  ahol i 
tomorqasi 20 sotixdan ortiq 
bo‘lgan 26 ta tumandan biri 
ekan.

Bizning hovlimiz ham 
keng-mo‘ l  — 18 sot ix . 
Har  y i l i  tomorqamizda 
biror qarich ham yer bo‘sh 
qold i r i lmaydi .  Sabzavot 
ekinlaridan bir yilda ikki 
marta hosil olamiz. Mevali 
daraxt larn i  tomorqamiz 
chetida o‘stiramiz. Natijada 
yerimizdan ancha-muncha 
daromad topish bilan birga, 
ro‘zg‘orimizga kerakli meva-
cheva, sabzavot ham olamiz. 
Sodda q i l ib  ay tganda, 
tomorqamiz ro‘zg‘orimizning 
eng ishonchli ko‘makchisi, 
tayanchi. 

Yig‘ilishda biz, tomorqa 
egalarini xursand qiladigan 
yangil iklar, xushxabarlar 
ko‘p bo‘ldi. Ulardan biri 
— tumanimizdagi har bir 
m a h a l l a g a  m i n i t r a k t o r 
b e r i l g a n i .  B u  a h o l i g a 
katta qulayl ik.  Ayniqsa, 
eht iyo jmand o i la larn ing 
ye r la r i n i  t ek in  haydab 

ber ish tar t ib i  ham jor iy 
eti layotgani juda ma’qul 
i sh  bo ‘ l d i .  Qo lave rsa , 
hududimizda to‘rtta yirik 
pa r randach i l i k  f e rmas i 
ishga tushir i l ishi yuzlab 
xonadonlarga fayzu baraka 
olib kiradi.

Ay t i l i sh icha ,  mazkur 
korxonalarning o‘zi 2 mingta 
xonadonga 500 tadan 2 
mingtagacha jo‘ja tarqatib, 
ularda sanoat usulida yiliga 
o‘rtacha 6-marta mahsulot 
olishni tashkil qiladi. Ozuqani 
ham ko rxonan ing  o ‘ z i 
yetkazadi, boqishni ham 
o‘rgatadi, parvarishiga ham 
ko‘maklashadi.  Nati jada 
xonadonlarda y i l iga 10 
mill ion parranda boqilib, 
shuning o‘zidan tumanda 
yiliga qo‘shimcha 22 ming 
tonna parranda go‘sht i 
yetishtiriladi.

Bu juda katta marra! Ya’ni 
ikki mingta oila, boshqacha 
aytganda, bir necha ming 
kishining farovon yashashiga 
xizmat qiladigan istiqbolli 
loyihadir.  

Ahmadali 
ShERNAZAROV 

(“Xalq so‘zi”) yozib oldi.

Ro‘zg‘orimiz
ko‘makchisi

Hayitali AHMEDOV, 
Ittifoq mahallasida istiqomat qiluvchi mehnat faxriysi:

Prezidentimiz Sirdaryo viloyatiga 
tashrifi davomida Sayxunobod 

tumanida bo‘lib o‘tgan tomorqa va uy 
xo‘jaliklaridagi imkoniyatlarni to‘liq ishga 
solish orqali aholi daromadlarini oshirish 
chora-tadbirlari bo‘yicha videoselektor 
yig‘ilishida ham bu masalaga alohida to‘xtaldi.

M a ’ l u m k i , 
S a y x u n o b o d 
tumanining eng 
katta zaxirasi ham, 
imkoniyati ham — 
yer. Tomorqalarda 
asosiy ekin beda 
bilan makka bo‘lib 
qo lgan .  Sa rx i l 
meva-sabzavotlar 

yetishtirib, daromad olish, eksport qilish 
yo‘lga qo‘yilmagan. Shu sababli, tumandagi 
17 mingta xonadondagi tomorqani ishga 
solish, kichik sanoat va xizmatlarni yo‘lga 
qo‘yish orqali aholini daromadli qilish vazifasi 
qo‘yildi. 

Bu bejiz emas. Zero, tomorqa — eng 
katta daromad manbai hisoblanadi. Lekin 
hamma fuqarolarimiz ham yerdan samarali 
foydalanyapti, deb bo‘lmaydi. Shu bois ilk 
bor yangi tajriba qilinib, 19 ta mahallaning 
har biriga bittadan minitraktor, 4 tadan 
motokultivator olib berildi. 

Aytish joizki, tomorqada yetishtirilgan 
mahsulotni sotib olish tizimini yo‘lga qo‘yish 
ham muhim masala sanaladi. Shu ma’noda, 
tumanda eksportga ko‘maklashuvchi korxona 
ochilib, ustaviga 1 milliard so‘m kiritiladi. Bu 
korxona 4 ming xonadonga serhosil qovoq, 
mosh, loviya, rozmarin, brokkoli, timyan 
urug‘larini yetkazadi, yetishtirilgan mahsulotni 
sotib olib, eksport qiladi.

Bular hali hammasi emas. Shuningdek, 
tumandagi 19 ta mahallaning har birida 
10 tadan xonadonda namunaviy intensiv 
bog‘ yaratiladi. Kooperatsiya asosida 
ularga eksportchilar bog‘lanib, 2 ming 
tonnalik saqlash, saralash va qayta ishlash 
majmualari tashkil etiladi. Bularning barchasi 
aholini sifatli va arzon oziq-ovqat mahsulotlari 
bilan ta’minlash barobarida, yangi ish o‘rinlari 
yaratishga ham xizmat qilishi ayon. 

Sir emaski, qishloq hududlarda yashovchi 
yurtdoshlarimiz borki, hovlisida, bitta bo‘lsa 
ham, sigir boqadi. Sababi ular chorva oilaning 
barakasi ekanini yaxshi biladi. Hovlisida bitta 
sog‘in sigiri bor ro‘zg‘orning dasturxoni doim 
to‘kin, daromadi barakali bo‘ladi. 

Shu nuqtayi nazardan, tashrif davomida 
hududda chorvachilik sohasini kengaytirish 
maqsadida aholiga ozuqaga yer berish 
va kredit olishda amaliy yordam ko‘rsatish 
yo‘lga qo‘yilishi ham belgilandi. Bu borada 
chorvasini ko‘paytirish istagidagi oilalarga 
ozuqa uchun 400 gektar yer, oilaviy 
tadbirkorlik dasturi doirasida qoramol, qo‘y 
va echki olish uchun 33 million so‘m imtiyozli 
kredit garovsiz, naqd pulda berilishi ayni 
muddao bo‘ldi. Bu, o‘z navbatida, aholining 
oziq-ovqat mahsulotlariga bo‘lgan ehtiyojini 
qondirish, chorvachilik mahsulotlari eksportini 
yanada oshirish, eng muhimi, narx-navo 
barqarorligini ta’minlashga turtki bo‘ladi. 

Umuman olganda, tashrif doirasida 
odamlar turmush darajasini oshirish, 
tadbirkorlikni rivojlantirish bo‘yicha ustuvor 
vazifalar belgilab berildiki, bularning barchasi 
viloyatni ijtimoiy-iqtisodiy rivojlantirib, 
hududning beqiyos imkoniyatlarini yuzaga 

chiqarish, xalqimiz farovonligini yuksaltirishga 
xizmat qiladi. 

Turmushidan rozi bo‘lib 
yashash baxti

Sherzod QULMATOV, 
Oliy Majlis Qonunchilik palatasi 
deputati, “Milliy tiklanish” DP fraksiyasi 
a’zosi:
— Mamlaka t im izdag i  i s loho t la r, 

bunyodkorlik shukuhi, ma’naviy-madaniy 
ishlar samarasi sirdaryoliklar hayotiga ham 
yangicha mazmun kiritmoqda. Zero, viloyatda 
so‘nggi 7 yilda bir necha o‘n yilliklarda 
amalga oshmagan ishlar bo‘ldi. Nafaqat 
viloyat markazi, balki eng olis qishloqlar 
ham mutlaqo zamonaviy qiyofa kasb etdi. 
Odamlarni yillar davomida o‘ylantirib kelgan 
yo‘l, ichimlik suvi, elektr energiyasi bilan 

bog‘liq masalalar 
yechildi. 

Bu yutuqlar 
tasodifan emas. 
Ular  negiz ida 
chuqur o‘ylangan 
s i y o s a t , 
x a l q i m i z n i n g 
f i d o k o r o n a 
mehnati turibdi. 

Izchillik bilan hayotga tatbiq etilayotgan 
islohotlar natijasida tadbirkorlik rivojlandi, 
yangi korxonalar qad rostladi. Odamlar 
mehnat qilib, daromad topishi, har bir 
kunidan, hayotdan rozi bo‘lib yashashi uchun 
barcha sharoit muhayyo qilindi.

M u b o l a g ‘ a s i z  a y t i s h  m u m k i n k i , 
bugungi Sirdaryo kechagi Sirdaryo emas. 
Viloyatda bo‘layotgan o‘zgarishlar, eng 
muhimi, odamlar ongi va dunyoqarashidagi 
o‘zgarishlar ushbu viloyatning haqli ravishda 
yangi tarixi boshlanganidan darak beradi. 

Bir paytlar viloyat markazga yaqin 
joylashgan bo‘lsa-da, lekin bunday sharoitlar 
bo‘lmagan, aholi uchun qulayliklar yaratishga 
e’tibor qaratilmagan. Hududda hozir amalga 
oshirilayotgan loyihalarni eshitib, mana, ko‘p 
yillar davomida qilinmagan ishlarni qisqa 
muddatda ham qilsa bo‘larkan-ku, deysiz. 

Prezidentimizning Sirdaryo viloyatiga 
tashrifi hudud ahlining kayfiyatini nihoyatda 
ko‘tardi, ularni faollikka chorladi.

Davlatimiz rahbari tashrif davomida 
Sayxunobod tumani Ittifoq mahallasida bo‘lib, 
tomorqa va uy xo‘jaliklaridagi omilkorlik bilan 
tanishdi. Shu yerda tomorqa egalari, mahalla 
faollari bilan suhbatlashdi.

Sayxunobod tumanida yerda tomorqa 
va uy xo‘jaliklaridagi imkoniyatlarni to‘liq 
ishga solish orqali aholi daromadlarini 
oshirish chora-tadbirlari bo‘yicha o‘tkazilgan 
videoselektor yig‘ilishida muhim vazifalar 
belgilab berildiki, ularning hammasi insonni 
rozi qilish, odamlarning turmush sharoitlarini 
yaxshilashga qaratilgani bilan e’tiborga 
molikdir.

Masalan, xonadonlarda kichik ishlab 
chiqarishni tashkil qilishga ko‘maklashish 
zarurligi aytilib, shu maqsadda tumanda 
tadbirkorlik infratuzilmasini yaxshilashga 60 
milliard so‘m berilishi qayd etildi. Bo‘sh turgan 
21 inshootga esa investorlar jalb qilinib, 
foydalanishga kiritiladi. Eng muhimi, Farovon 
mahallasida 35 gektar maydonda kichik 
sanoat zonasi tashkil qilinib, kamida 100 
million dollarlik sanoat loyihalari boshlanadi. 
Tasavvur qilyapsizmi, bu kabi loyihalar ijrosi 

natijasida tumanda tadbirkorlik keng quloch 
yoyadi, ming-minglab yoshlar shu yerning 
o‘zida ishli, daromadli bo‘ladi.

Sirasini aytganda, bugun viloyatda 
mo‘ j iza lar  ro ‘y  bermoqda.  Bunday 
bunyodkorlik ruhi yangi marralarni zabt 
etishga chorlaydi. Yurtdoshlarimizning 
ko‘zlaridagi quvonch, hayotdan mamnunlik, 
ayniqsa, yoshlarimizning nigohlarida barq urib 
turgan g‘ayrat-shijoat, ertangi kunga ishonch 
ularning porloq kelajagidan dalolat beradi. 

Muxtasar aytganda, davlatimiz rahbarining 
bu galgi tashrifi viloyatni yanada rivojlantirish, 
inson qadrini ulug‘lash, xalqni rozi qilish, 
hududning beqiyos imkoniyatlarini yuzaga 
chiqarish, xalqimiz farovonligini yuksaltirish, 
turmush sharoitini yanada yaxshilashga 
xizmat qiladi.

Sayxunobod tajribasi — 
butun respublikada

Inomjon QUDRATOV, 
Oliy Majlis Qonunchilik palatasi 
deputati, “Adolat” SDP fraksiyasi 
a’zosi:
— Prezidentimiz 

S i r d a r y o 
v i l o y a t i n i n g 
S a y x u n o b o d 
tumanida o‘tkazgan 
v i d e o s e l e k t o r 
y i g ‘ i l i s h i d a 
tomorqa va uy 
x o ‘ j a l i k l a r i d a g i 
imkoniyatlarni to‘liq ishga solish xalqimiz 
turmush sharoitini yanada yaxshilashga 
xizmat qilishini ta’kidlashi bejiz emas.

Davlatimiz rahbari yig‘ilishda odamlar 
yaxshi yashashga intilayotgani, ularga 
mablag‘ va ko‘mak berib, daromad manbai 
yaratish zarurligini qayd etdi. Haqiqatan 
ham, bizning o‘zbek xalqi azaldan rizqu ro‘zi, 
nasibasini qilgan ziroatidan topgan va hozirda 
ham qishloq xo‘jaligining va chorvachilikning 
rivojlanishi albatta, yurtimizning farovonligiga 
chambarchas bog‘liq.

Lekin keyingi yil larda Sayxunobod 
tumanidagi natijalar xursand bo‘ladigan 
darajada emasligi, tumanda qishloq xo‘jaligi, 
qurilish va investitsiya tizimi yetarlicha 
ishlamayotgani, tadbirkorlik o‘smayotgani 
haqli ravishda tanqid qilindi. Sayxunobod 
tumani misolida hududlardagi muammolar 
va foydalanilmayotgan imkoniyatlar ko‘rsatib 
o‘tildi. 

Xususan, davlat tomonidan banklarga 
katta resurs ajratilayotgan bo‘lishiga qaramay, 
yo‘naltirilayotgan mablag‘lar samarasi 
sezilmayotgani aytib o‘tildi. Qolaversa, halol 
mehnati, tinimsiz harakati tufayli jamiyatga, 
mahallasiga nafi tegishi mumkin bo‘lgan ba’zi 
oddiy odamlarimiz bankdan kredit ololmay, 
sarson bo‘lmoqda. 

Iqtisodiyotda noaniqliklar va noshaffof 
ish yuritilishiga qarshi hisoblangan “Adolat” 
SDPdan saylangan deputat sifatida yig‘ilishda 
qayd etilgan ayrim statistik raqamlar 
e’tiborimni tortdi. 

2023-yilda tumanda 167 ta yangi tadbirkor 
paydo bo‘lgan bo‘lsa, shuning yarmi hali ish 
boshlamagan. O‘ylab qolasan, kishi. Bu kabi 
ko‘zbo‘yamachilik bilan kimni aldamoqchimiz 
yoki bu bilan nimaga erishamiz? 

E’tiborli j ihati shundaki, yig‘i l ishda 
tumandagi har bir muammoning sabab va 
oqibatlariga to‘xtalib o‘tilgani bilan bir qatorda 
yechimini kutayotgan har bir masalani hal 
etish yo‘llari aniq qilib ko‘rsatildi. 

Shu nuqtayi nazardan, biz, parlament 
a’zolari joylarda uchrab turgan tizimli 
muammolarni aniqlashda va yechimlarni taklif 
qilishda hamda Sayxunobod tajribasi ijrosini 
nazorat qilishda jonbozlik ko‘rsatishimiz 
kerak.  Eng muhimi,  hududlar imizni 
rivojlantirishga qaratilgan dasturlar va 
me’yoriy-huquqiy hujjatlarimiz ijrosini nazorat-
tahlil tartibida o‘rganishimiz lozim.

Tomorqa madaniyati — faollik 
va barqarorlik kaliti

Qizilgul QOSIMOVA, 
Oliy Majlis Qonunchilik palatasi 
deputati, O‘zXDP fraksiyasi a’zosi:
— Prezidentimiz vi loyatga tashrif i 

davomida tomorqadan unumli foydalanish 
bilan birga, unda yetishtirilgan mahsulotni 
sotib olish tizimini yo‘lga qo‘yish muhimligiga 
alohida e’tibor qaratdi. Shu maqsadda 

t u m a n d a 
e k s p o r t g a 
ko‘maklashuvchi 
korxona ochilib, 
ustaviga 1 milliard 
so ‘m k i r i t i lad i . 
Bu korxona 4 
ming xonadonga 
serhosil qovoq, 
mosh, loviya, rozmarin, brokkoli, timyan 
urug‘larini yetkazadi, yetishtirilgan mahsulotni 
sotib olib, eksport qiladi. 

Sayxunobodga  tash r i f  chog ‘ i da 
mutasaddilar oldiga qo‘yilgan vazifa va 
topshiriqlar keng qamrovli bo‘lib, aholining 
kundalik ehtiyojidan tortib, farovon yashashi, 
o‘z tadbirkorlik faoliyatini yo‘lga qo‘yishi, ish 
bilan ta’minlanishi, uy-joyga ega bo‘lishi kabi 
jihatlarni qamrab olgan. Gap yondashuvda, 
kayfiyatda, odamlarning boqimandalikdan 
chiqib, yangi hayot boshlashga intilishida 
qolmoqda. 

Ijtimoiy-iqtisodiy faollik bo‘lishi, har 
oilaning mehnat va daromad manbai 
yaratilishi Xalq demokratik partiyasining 
dasturiy maqsadlariga ham mos keladi. 
Biz, deputatlar belgilab berilgan vazifalarni 
to‘la qo‘llab-quvvatlagan holda, imkoniyat 
va imtiyozlardan foydalanish, yordamning 
haqiqiy muhtojga yetib borishi, odamlarning 
intiluvchanligini oshirish uchun jamoatchilik 
nazoratini kuchaytirishimiz zarur.

Suv resurslaridan samarali 
foydalanishimiz kerak

Ravshanbek BEGMATOV, 
Oliy Majlis Qonunchilik palatasi 
deputati, O‘zbekiston Ekologik partiyasi 
fraksiyasi a’zosi: 
—  K e y i n g i 

y i l l a r d a 
respublikada suv 
r e s u r s l a r i d a n 
s a m a r a l i 
foydalanish, ularni 
boshqarish tizimini 
takomillashtirish, 
s u v  x o ‘ j a l i g i 
o b y e k t l a r i n i 
modernizatsiya 
qilish, suvdan foydalanishga doir qonunchilik 
bazasini kuchaytirish bo‘yicha izchil islohotlar 
amalga oshirilmoqda. 

E’tibor bering, 2018-yilgacha respublika 
bo‘yicha suvni tejaydigan texnologiyalar joriy 
qilingan maydonlar 28 ming gektarni tashkil 
etgan bo‘lsa, bugunga kelib bu ko‘rsatkich 
1,2 mln. gektarga yoki sug‘oriladigan yer 
maydonlariga nisbatan 28 foizga yetdi. 

Hozirda suvni tejamkorlik bilan sarflash 
nafaqat mamlakatimizda, balki butun 
dunyoda dolzarb masalaga aylangan. 
So‘nggi yillarda olib borilayotgan ishlarga 
qaramay hali ham suvga bo‘lgan munosabati 
o‘zgarmagan hududlar mavjud.

Davlatimiz rahbari Sirdaryo viloyatiga 
tashrifi chog‘ida bu masalaga alohida 
to‘xtalib o‘tdi. Chunki Sayxunobodning 19 
kilometr hududidan Sirdaryo oqib o‘tgani 
uchun “suv tekin” degan tushuncha o‘rnashib 
qolgan. Atigi 22 foiz yerlarda suv tejovchi 
texnologiyalar joriy qilingan. 

Shuningdek, sholichilik fermer xo‘jaliklari 
lazerli tekislanmagan. Kanallarni betonlash rejasi 
to‘liq bajarilmagani oqibatida 9 ta mahalladagi 5 
ming gektar yerga suv kam boryapti. 

Aytish joizki, suv resurslaridan oqilona 
foydalanish orqali suv balansi va ekologiya 
buzilishining oldini olish mumkin. Bu nafaqat 
agrar sohani kafolatlangan va barqaror suv 
bilan ta’minlash, balki mintaqaning ekologik 
xavfsizligini saqlash imkonini ham beradi.

Shu ma’noda, mamlakatimizda suvni 
tejash, uni isrof qilmaslik, qadriga yetish, 
me’yorida foydalanish bo‘yicha salmoqli ishlar 
bajarildi va bu amaliy ishlar davom etmoqda. 
Chunki mamlakat taraqqiyotining yangi 
bosqichida amalga oshirilayotgan islohotlar 
mohiyatida “Inson manfaatlari — hamma 
narsadan ustun” tamoyili mujassam.

Umuman olganda, davlatimiz rahbarining 
viloyatga tashrifi davomida belgilab berilgan 
ustuvor vazifalar barcha rahbarlar qatori biz, 
deputatlar zimmasiga ham katta mas’uliyat 
yuklaydi. Shunday ekan, biz bu borada 
yanada faol bo‘lib, ushbu topshiriqlar ijrosi 
ustidan doimiy ravishda deputatlik nazoratini 
o‘rnatib borishimiz kerak. 

“Xalq so‘zi”.

AHOLI HAYOTIDA AKS ETMOQDA

TEATR TOMOSHABIN BILAN GAVJUM
Har haftaning dam olish kunlari Guliston shahrining teatr maydoni 

gavjumlashadi. Boisi shu kunlari Sirdaryo viloyati musiqali drama teatri sahnasida 
kunduz kuni bolalar, oqshomda esa katta yoshdagilar uchun bir necha spektakllar 
namoyishi bo‘lib o‘tadi.

Teatr mas’ullarining aytishicha, keyingi 
paytda tomoshabinlar soni sezilarli darajada 
ortmoqda. Bunga, albatta, el suygan asarlar 
san’atsevarlarga manzur bo‘ladigan darajada 
sahnalashtirilayotgani asosiy omil bo‘lyapti. 

— Teat rn i  tomoshab inga yanada 
yaqinlashtir ish faoliyatimizning asosiy 

yo‘nalishlaridan biriga aylangan, — deydi 
iste’dodli san’atkor Qandiyor Rustamov. — 
Xususan, Prezidentimizning tegishli qarori 
asosida  har yili Navro‘z ayyomi kunlarida 
o‘tkazib kelinayotgan “Teatr tomoshalari 
haftaligi” ham ayni maqsadga qaratilgan. Unda 
madaniy-ma’rifiy tadbirlar, teatr rassomlarining 
ko‘rgazmalari, teatr liboslari va dekoratsiyalari 
namoyishi, tomoshabinlar bilan ijodkorlar 
o‘rtasida muloqotlar o‘tkazilmoqda hamda 

aholining mazkur kunlarda davlat teatrlariga 
bepul kirishi  ta’minlanmoqda.

Shu bilan birga, faqat o‘z sahnamizda emas, 
joylarda ham teatr tomoshalari ko‘rsatishga 
alohida e’tibor beryapmiz. Ijtimoiy tarmoqlarda 
teatrimiz faoliyati va umuman, teatr san’atining 
ma’naviy hayotdagi muhim ahamiyati haqida 
ma’lumotlar ulashyapmiz.

E’tiborlisi, teatr tomoshalarining chipta narxlari 
ancha arzon qilib qo‘yilgan. Bu esa ko‘pchilikka 
teatr san’atidan bahramand bo‘lish uchun qulay 
imkoniyat yaratmoqda. Ya’ni bolalar spektakllari 
uchun chipta bahosi 10 ming so‘m bo‘lsa, 
kattalarniki atigi 15 ming so‘m.

Ahmadali ShERNAZAROV
(“Xalq so‘zi”).

Madaniyat

HINDISTONLIKLARNING  
O‘ZBEK TILINI O‘RGANISHGA 

BO‘LGAN QIZIQISHI ORTMOQDA

SAMARQAND NONINING O‘ZIGA 
XOS TA’MI UNUTILMASDIR

“London Post”:

Maxtumquli Firog‘iy tavalludining 300-yilligiga

BASHARIYAT QALBIDAN 
JOY OLGAN SHOIR

Joriy yil turkman xalqining ulug‘ farzandi, atoqli shoir va 
mutafakkir Maxtumquli Firog‘iy tavalludining 300-yilligi 
UNESCO rahnamoligida dunyo miqyosida keng 
nishonlanayotgani, shuningdek, Xalqaro turkiy 
madaniyat tashkiloti — TURKSOY tomonidan 
“Turkiy olamning buyuk shoiri va mutafakkiri 
Maxtumquli Firog‘iy yili” deb e’lon qilinishi jahon 
hamjamiyatining taniqli so‘z ustodiga bo‘lgan 
yuksak hurmat-ehtiromidan dalolat.

Hindistonning markaziy oliy bilim yurtlaridan biri — Jamiya Milliya 
Islomiya universitetida tashkil etilgan xorijiy tillar xalqaro festivalida 
ushbu mamlakatda talaba yoshlarning o‘zbek tilini o‘rganishga 
qiziqishi tobora ortib borayotgani ta’kidlandi.

Buyuk Britaniyaning mashhur “London Post” yangiliklar portalida 
o‘zbek noniga bag‘ishlangan maqola e’lon qilindi.

Bugungi kunda o‘zbek t i l ini 
o‘rgatish bo‘yicha kurslar Hindiston 
poytaxtida joylashgan Jamiya Milliya 
Islomiya universiteti, Dehli universiteti 
va Javoharlal Neru universitetida 
yo‘lga qo‘yilgan.

Xalqaro tadbirda O‘zbekiston 
e lch is i  Sardor  Rus tamboyev 
m a m l a k a t i m i z d a  m u s t a q i l l i k 
yillarida hayotning turli jabhalarida 
erishilayotgan yutuqlar, jumladan, 
yoshlarn ing zamonaviy ta ’ l im 
olishi, o‘z davrining yetuk va ilg‘or 
mutaxassislari bo‘lib yetishishi uchun 
yaratilayotgan sharoitlar, bu boradagi 
xalqaro hamkorlik ko‘lami haqida so‘z 
yuritdi. 

O‘zbekiston va Hindiston o‘rtasida 
oliy ta’lim sohasidagi sermahsul 
aloqalarga urg‘u beri ldi .  Hind 
yoshlariga o‘zbek tilini o‘rgatish 
bo‘yicha birgalikdagi sa’y-harakatlar 
o‘zaro akademik aloqalarda alohida 
mavqega ega ekani ta’kidlandi.

—	 O‘zbekistonda zamonaviy 
hindshunoslik tarixi qariyb 80 yilga 
teng, ya’ni Hindiston mustaqillikni 
qo‘lga kiritgan sanadan boshlanadi, 
—  d e y d i  To s h k e n t  d a v l a t 
sharqshunoslik universiteti kafedra 
mudiri Nilufar Xo‘jayeva. — Hindiston 
universitetlarida o‘zbek tilini o‘rganish 
boshlanganiga esa 20 yil to‘lyapti. 
Shu sababli mamlakatdagi o‘zbek 
tili kurslarining til mutaxassislari, 

o‘quv qo‘llanmalari va darsliklar bilan 
ta’minlanishiga ko‘maklashish dolzarb 
vazifa hisoblanadi. Universitetimiz 
ushbu jarayonda faol qatnashmoqda. 
Xususan,  Dehl iga o ‘zbek t i l i 
o‘qituvchisini yuborish bo‘yicha 
tashkiliy masalalar hal etilmoqda, 
hamkorlikda tarjimonlar o‘quvini yo‘lga 
qo‘yishni rejalashtirmoqdamiz.  

U n i v e r s i t e t  x o r i j i y  t i l l a r 
departamenti rahbari, professor 
Shahid Taslim talabalarda o‘zbek tilini 
o‘rganishga ishtiyoqi katta ekaniga 
e’tibor qaratib, ikki xalq o‘rtasidagi 
tarixiy r ishtalar, mamlakatimiz 
hayot ida so‘nggi yi l larda ro‘y 
berayotgan katta o‘zgarishlar, 
Hindiston — O‘zbekiston aloqalari 
turli sohalarda izchil rivoj topayotgani 
bunga asos bo‘layotganini ta’kidladi.

O‘zbekiston diplomatik missiyasi 
va Jamiya Milliya Islomiya universiteti 
vakillari mazkur oliy ta’lim muassasasi 
huzuridagi o‘zbek t i l i  kurslar i 
imkoniyatlarini yanada kengaytirish 
bilan bog‘liq masalalar yuzasidan fikr 
almashdi.

A n j u m a n  i s h t i r o k c h i l a r i 
Hindistonning G. D. Goyenka 
universitet ida ta’ l im olayotgan 
o‘zbek yoshlari tomonidan namoyish 
etilgan badiiy-musiqiy dasturni zo‘r 
mamnuniyat bilan kutib oldi. 

«Dunyo» AA.
Dehli

U n d a  O ‘ z b e k i s t o n d a  n o n 
muqaddas timsol sifatida qadrlanishi 
ta ’k id lanadi .  Maqola,  asosan, 
Samarqand noniga bag‘ishlangan 
bo‘lib, unda qayd etilishicha, ushbu 
abadiy shaharda har kuni 12 ming 
donadan ortiq nonlar pishiriladi.

“ O d d i y  i n g r e d i y e n t l a r  v a 
t a y y o r l a s h d a n  t a s h q a r i ,  b u 
chuqur madaniy ahamiyatga ega. 
Ko‘r in ish idan oddiy ko‘ r ingan 
non o‘zbek xalqining boy tarixiy 
an’analari bilan uzviy bog‘liq”, deyiladi 
maqolada.

Ta’kidlanishicha, O‘zbekistonga 
tashrif buyurib, yangi pishirilgan 
o‘zbek nonini tatib ko‘rgan kishi uning 
o‘ziga xos ta’mini unuta olmaydi.

“Darhaqiqat, tandirda yangi 
pishirilgan nonning ta’mini boshqa 
joyda topa olmaysiz. Mamlakatda non 
va non mahsulotlariga chuqur hurmat 
asrlar davomida shakllangan”, deya 
qayd etilgan manbada.

Ma’lum qilinishicha, O‘zbekistonda 
non hech qachon pichoq bilan 
kesilmaydi. Dasturxon boshida non 
qo‘l bilan bo‘linadi va mehmonlarga  

ulashiladi. Shuningdek, o‘zbek  xalqi 
nonni hech qachon teskari qo‘ymaydi. 
Bu nonga nisbatan hurmatsizlik 
hisoblanadi. 

Yana bir an’anaga ko‘ra, yangi 
oila qurayotganlarning munosabatlari 
doimo yaxshi va umrbo‘yi davom 
etishi uchun to‘ydan oldin non 
sindirish odati mavjud. Mehmonlar 
uchun dasturxon tuzayotganda stol 
ustidagi nonlar soni teng bo‘lishi 
kerak. Uyda bitta yoki uchta non 
qolsa, ulardan biri yarmiga bo‘linadi. 

“O‘zbekistonda mehmonlarni 
sovg‘alar va shirinliklar, jumladan, 
non bilan kutib olish odat tusiga 
kirgan. Ularning soni ham har doim 
juft bo‘lishi kerak. Non pishirish 
jarayoni boshidan oxirigacha qo‘l 
mehnatini talab qiladi. O‘zbekistonda 
non tayyorlashning ko‘plab usullari 
mavjud. Mamlakatning har bir viloyati 
va hududi o‘ziga xos retseptlari 
bilan g‘ururlana oladi”, deb yozilgan 
“London Post” xabarida.

“Dunyo” AA.
London

Maxtumqul i  F i rog ‘ iy  tava l lud in ing 
300-yillik qutlug‘ yubileyi sanasi nafaqat 
s h o i r  s h e ’ r i y a t i  o s h u f t a s i  b o ‘ l g a n 
x a l q l a r n i n g ,  b a l k i  b a s h a r i y a t n i n g 
shodiyonasiga aylangani bej iz emas. 
Binobarin, hassos so‘z san’atkorining 
asarlari umuminsoniy ezgu g‘oyalarni teran 
tarannum etgani, yuksak insonparvarlik 
falsafasi bilan chuqur sug‘orilgani bois 
behad qadrlidir.

Turkmanistonda Prezidentimiz Serdar 
Berdimuhamedovning sa’y-harakatlari bilan 
adabiyotni yanada rivojlantirishga, xususan, 
ulug‘ shoir imiz Maxtumquli  xot irasini 
ulug‘lash, tavalludining uch asrlik yubileyini 
nishonlash borasida qator ishlar amalga 
oshirilmoqda. 

Bugun qardosh mil lat lar ham ana 
shunday ezgu ish la r im izn i  qo ‘ l lab-
quvvatlayotgani, shoirimizning 300-yillik 
to‘yini alohida tayyorgarlik bilan, ko‘tarinki 
ruhda kutib olayotganiga guvoh bo‘lib 
turibmiz. Tarixi, tili, dini, urf-odati, qadriyat 
va an’analari bir bo‘lgan qardosh xalqlar 
“Maxtumquli — bizning ham shoirimiz!” deya 
quvonchimizga sherik bo‘lishmoqda, uning 
tavallud ayyomi munosabati bilan ma’rifiy-
madaniy tadbirlar o‘tkazishmoqda, hukumat 
darajasida qarorlar qabul qilinayotir.

J u m l a d a n , 
O ‘ z b e k i s t o n 
Respublikasi Prezidenti 
Shavkat Mirziyoyevning 
buyuk turkman shoi r i 
va mutafakkiri Maxtumquli 
Firog‘iy tavalludining 300-yilligini 
butun mamlakat  bo‘y lab n ishonlash 
to‘g‘r isidagi qarori imzolanishini ham 
turkman xalqi ayricha quvonch, baxtiyorlik 
bilan qabul qildi.

Qarorda ulug‘ so‘z ustodining o‘zbek 
xalqi orasida o‘z shoiri kabi ardoqlanishi 
bo ras idag i  so ‘ z l a rn i  t o ‘ l q i n l anmay 
o‘qimaslik mumkin emas. Unda shunday 
deyiladi: “Yurtimizda mumtoz shoirning 
she’r lar i  va u lar  asosida yarat i lgan 
qo‘shiqlar kirib bormagan biror-bir xonadon, 
uning nomini bilmaydigan biror-bir o‘zbek 
topilmaydi. Maxtumquli asrlar mobaynida 
xalqimizning o‘z shoiriga aylangan”.

Qarorga ko‘ra, Maxtumquli Firog‘iyning 
“Tanlangan asarlar”i hamda hayoti va 
i jodiy faol iyatiga oid i lmiy maqolalar 
to‘plami nashrga tayyorlanib chop etilishi, 
O‘zbekiston va Turkmaniston kino ustalari 
hamkorligida Maxtumquliga bag‘ishlangan 
badiiy film yaratilishi, shoir hayoti va ijodiy 
faoliyati haqida spektakl sahnalashtirilishi, 

yosh x o n a n d a l a r  o ‘ r t a s i d a 
“Maxtumquli she’rlari bilan 

ayt i ladigan eng yaxshi 
q o ‘ s h i q l a r  i j r o c h i s i ” 

r e s p u b l i k a  t a n l o v i 
o‘tkazilishi va boshqa 
qator muhim chora-
t a d b i r l a r  b e l g i l a b 
qo‘yilgan.

Bunday  hurmat -
eh t i romga javoban 
t u r kman  xa l q i n i ng 
m i l l i y  y e t a k c h i s i , 

T u r k m a n i s t o n 
X a l q  M a s l a h a t i 

R a i s i  G u r b a n g u l i 
B e r d i m u h a m e d o v  h a m 

O‘zbekiston Prezidenti nomiga 
maktub yo‘llab, chuqur minnatdorligini 
b i ld i rd i .  Maktubda qardosh d iyorda 
u lug ‘  sho i r  tava l lud in ing 300-y i l l ig i 
keng  n i shon lan ish i  xa lq la r im iz  va 
dav la t la r imiz  o ‘ r tas idag i  qardosh l ik 
r ishtalari mustahkamligining, umumiy 
tarixiy taqdirimiz, o‘zaro hamjihatligimiz 
va jipslikka doimo tayyorligimizning yana 
bir ifodasi ekani ta’kidlangan. Shuningdek, 
Turkmanistonda ham Alisher Navoiy, Mirzo 
Ulug‘bek, Munis Xorazmiy kabi buyuk o‘zbek 
shoirlari, alloma va mutafakkirlarini bilishi va 
hurmat qilishi haqida so‘z yuritilgan.

Da rhaq iqa t ,  o ‘ zbek  va  t u r kman 
xalqlar ining qardoshl ik aloqalari  ol is 
o‘tmishga borib taqaladi. Ikki qo‘shni 
va qardosh mamlakat necha asrlardan 
buyon bir-biriga yelka tutib, yaxshiyu 
yomon kunida dildosh, jondosh bo‘lib 
yashab kelishmoqda. Tarixdan ma’lumki, 
mi l la t  va  e la t la r  b i r -b i r iga,  avva lo , 
qalban yaqinlashadi, keyin esa jisman. 

Avvalboshda sherikka, do‘stga, keyin 
esa et bilan tirnoqday ajratib bo‘lmas 
birodarga aylanadi. Xalqlarimizning qalban 
yaqinlashuvida, madaniy aloqalarimiz 
r ivoj ida ulug‘  so‘z san’atkor lar in ing, 
ijodkorlarning o‘rni beqiyos. Maxtumqulining 
ijodiy xazinasi ham bu ishni, mana uch 
asrdan beri, bajarib kelmoqda.

Ta ’k id lash jo izk i ,  qad imiy  o ‘zbek 
tuprog‘ i ,  mehmonsevar o ‘zbek xalq i 
ham Maxtumquli hayotining bir qancha 
sah i fa lar in i  bezagan.  Sho i r  yosh l ik 
yillarida Buxorodagi Ko‘kaldosh, Xivadagi 
Sherg‘ozixon madrasalarida ta’lim olgan. U 
o‘zining ushbu bilim dargohlarida o‘tkazgan 
kunlarini she’rlarida ham bayon etgan. 
Masalan, uning “Go‘zal Sherg‘ozi” she’rini 
turkmanlar ham, o‘zbeklar ham birdek sevib 
mutolaa qilishadi. Bu she’rda u o‘zining 
ta’lim-tarbiya olgan makoni, birodar o‘zbek 
xalqi bilan xayrlashishni iztirob bilan yozadi:

Makon aylab, uch yil yedim tuzingni,
Ketar bo‘ldim, xush qol, go‘zal Sherg‘ozi.
O‘tkazdim qishingni, Navro‘z, yozingni,
Ketar bo‘ldim, xush qol, go‘zal Sherg‘ozi.
Mamlakatlarimiz o‘rtasidagi do‘stlik, 

qo‘shnichilik munosabatlari tarixida yangi 
davr boshlangan ayni paytda adabiy 
hamkor l ikn i  kuchayt i r ish ,  yozuvch i -
shoirlarimizga keng yo‘l ochib berish, 
xususan, Maxtumqulining boy badiiy merosini 
o‘qib-o‘rganish, yosh avlodga yetkazish 
bugungi kunimizning asosiy vazifalaridan 
biridir. Bu yo‘lda, albatta, har birimiz 
sidqidildan harakat qilishimiz, xalqlarimiz 
do‘stligining mustahkam bo‘lishiga hissa 
qo‘shmog‘imiz darkor.

Hamro XUDOYGULIYEV,
adabiyotshunos.

Turkmaniston

Uch mingdan ziyod yoshlarni 
qamrab olgan ushbu tadbir yigit-
qizlarni harbiy-vatanparvarlik ruhida 
tarbiyalashga xizmat qiladi. Festival 
davomida ishtirokchilar tashkilot 
tizimidagi avtokross, motokross, 
karting, duatlon, biatlon, pnevmatik 
quroldan o‘q otish, modelizm, 
parashyut sporti, radiosport kabi 
sport seksiyalarining ko‘rgazmalari 
bilan tanishib, trenerlar yordamida 
sport inventarlaridan foydalanib 
ko‘rish imkoniyatiga ega bo‘ldilar.

Yoshlarni turli texnik kasblarga 
o ‘ r g a t i s h d a  q o ‘ l l a n i l a d i g a n 
zamonaviy texnik jihozlar namoyishi 
yig‘ i lganlarning e’t irofi hamda 
qiziqishiga sabab bo‘ldi. Ushbu 
ko‘rgazmalardan ruhlangan ko‘plab 
yoshlar “Vatanparvar” tashkilotining 
sport seksiyalarida shug‘ullanish 
va o‘quv kurslarida kasb-hunarlarni 
egallash istagini bildirdi.

—  F e s t i v a l d a  r a d i o s p o r t 
ko‘rgazmasi menda juda katta 
qiziqish uyg‘otdi, — deydi bog‘otlik 
Maqsadbek  Jumaboy ev.  — 
Tashkilotning radiosport to‘garagiga 
borib, ushbu soha sirlarini puxta 
o‘rganishga qaror qi ldim. Bu 
kelgusida harbiy xizmatni o‘tash 
jarayonida juda qo‘l keladi, albatta.

Taniqli estrada xonandalari va 
harbiy orkestr tomonidan ijro etilgan 
Vatanni madh qiluvchi kuy-qo‘shiqlar, 
tarixiy sarkardalar siymolari aks 
etgan sahna ko‘rinishlari hamda 
harbiy xizmatchilarning jangovar 
chiqishlari barchaga bayramona 
kayfiyat ulashdi.

Odilbek ODAMBOYEV
(“Xalq so‘zi”).

Festival

VATANPARVARLIK – 
OLIY MAQSADIMIZ!

Urganch shahridagi 
Jaloliddin Manguberdi 
haykali oldida Xorazm 
viloyati hokimligi hamda 
O‘zbekiston mudofaasiga 
ko‘maklashuvchi 
“Vatanparvar” tashkiloti 
tashabbusi bilan 
“Vatanparvarlik — oliy 
maqsadimiz!” shiori ostida 
harbiy-vatanparvarlik 
festivali o‘tkazildi.

Obodlik, pokizalik va 
mehr-oqibat ramzi bo‘lgan 

hashar xalqimizning ming yillar 
osha qadrlanib kelinayotgan azaliy 
udumlaridan biri sanaladi. Uzoq 
va yaqin o‘tmishdan ma’lumki, 
hashar yo‘li bilan tezkor bajarish 
zarur bo‘lgan ishlar, katta mehnat 
talab qiladigan inshootlarni bunyod 
etish kabi yumushlar uddalangan. 
Qanchadan-qancha yirik hajmdagi 
qurilish, bunyodkorlik ishlari xalqning 
hamjihatligi, uyushqoqligi bilan qisqa 
fursatda bajarilgan.

Darhaqiqat, bir yoqadan bosh 
chiqarib mehnat qilishda hikmat 
ko‘p. Bu kabi ishlar atrof-muhit 
obodonchiligi bilan birga insonlarda 
birdamlik, muammolarni birgalashib 
hal qilish kabi qadriyatlarni, do‘stlik 
rishtalarini mustahkamlashda ham 
muhim ahamiyat kasb etgan. Bu esa 
xalqimizning saranjom-sarishtalik, 
bunyodkorlik, mehr-oqibat, muruvvat 
va eht iyo jmandlarn i  qo ‘ l lab-
quvvatlash kabi ezgu xislatlariga 
hamohang, umrboqiydir.

Yurtimizda har yili turli bayramlar, 
m u q a d d a s  s a n a l a r  o l d i d a n 
umumxalq xayr iya hashar in i 
o‘tkazish va shu orqali hududlarni 
obodonlashtirish yaxshi an’anaga 
aylangan. Xayriya hasharida bayram 
tantanalariga munosib hozirl ik 
ko‘rish, yurtdoshlarimiz o‘rtasidagi 
hamjihatlik, mehr-muruvvatga muhtoj 
kishilarga ko‘mak berish, yurtni 
obod qilishdek ezgu maqsadlar o‘z 
ifodasini topadi.

Xalqimiz azal-azaldan har 
yi l i  uyg‘onish, yasharish fasli 
bo‘lmish navbahor, qadimiy va 
go‘zal ayyomimiz Navro‘zi olam 
nafasi kelishi bilan ko‘cha-ko‘ylar, 
mahallalarni obod qilish, daraxtlarga 
shakl berib oqlashga, yangi daraxt 

ko‘chatlari ekishga kirishib ketadi. 
Tabiatga bunday ijobiy munosabat 
o‘zimizga bo‘lgan munosabat aslida. 
Negaki, atrof-muhit bilan bog‘liq har 
qanday holat oxir-oqibat turmush 
tarzimiz, salomatligimizga ta’sir 
ko‘rsatmay qolmaydi.

“Hashar — elga yarashar”, 
deb bejiz aytishmagan. Hasharda 
xalqimizga xos obodonlashtirish 
ishlari uyushqoqlik va hamjihatlik 
bilan amalga oshiriladi. Yangilanish 
fasli kelishi bilan ona tabiatning o‘zi 
zaminga sayqal berayotgan bir paytda 
obodonchilik ishlarining olib borilishi 
mahallalarimiz ko‘rkiga ko‘rk, chiroyiga 
chiroy beradi. Zero, hasharlar paytida 
mahallalar hududlari, guzarlar, 
ko‘chalar, muqaddas qadamjolar, 
ziyoratgoh va qabristonlarni tartibga 
keltirish, yolg‘iz qariyalar, nogironligi 
bo‘lgan, boquvchisini yo‘qotgan, kam 
ta’minlangan oilalarga moddiy va 
ma’naviy yordam ko‘rsatish jamiyat 
tafakkurining yangilanishida ham 
muhim o‘rin tutadi.

Qolaversa, hashar barchani 
yagona maqsad yo‘lida birlashtirish 
barobarida, yosh avlodni vatanparvar 
va fidoyi insonlar etib tarbiyalashga, 
ona tabiatga hurmat, uning bebaho 
ne’matlarini ardoqlash tuyg‘ularini 
oshirishga, kelajagimiz egalari 
qalbida mehnatsevarlik ishqini 
shak l lant i r ishga ham x izmat 
qiladi. Qisqacha aytganda, hashar 
yurtimizning yanada fayzli, obod va 
ko‘rkam bo‘lishini, odamlar o‘rtasida 
mehr-oqibat va hamjihatlik rishtalari 
mustahkamlanishini ta’minlaydi.

Shu bois, ishonchimiz komilki, 
shu kun larda o ‘ tkaz i lad igan 
u m u m x a l q  x a y r i y a  h a s h a r i 
m a m l a k a t i m i z n i n g  h a r  b i r 
go‘shasida, eng chekka qishloq, 
ovul va mahallalaridan tortib katta 

s h a h a r l a r g a c h a 
keng quloch yoyadi. 
A n ’ a n a g a  k o ‘ r a , 
bu  ga lg i  xayr iya 
h a s h a r i d a  h a m 
maha l la la r,  aho l i 
p u n k t l a r i ,  k o ‘ p 
qavat l i  turar joylar 
va hovl i lar atrof i , 
guzarlar, xiyobonlar, 
z i y o r a t g o h l a r , 
qabristonlar hamda 
bolalar maydonchalari 
tartibga kelt ir i ladi. 
“Mahallamga 10 tup daraxt — 
mening tuhfam” shiori ostida barcha 
turarjoy mavzelari va mahallalarda 
iq l im sharoi t iga mos hamda 
sug‘orish tizimini hisobga olgan 
holda daraxt ko‘chatlari ekiladi. 
Nogironligi bo‘lgan shaxslar, yolg‘iz 
qariyalar, boquvchisini yo‘qotgan, 
kam ta’minlangan oilalarga mehr-
muruvvat yordamlari ko‘rsatiladi.

Poklik va ozodalik insonning 
qon-qoniga singib ketgan ezgu 
amal, xayrli ishlardan hisoblanadi. 
“Obodlik ko‘ngildan boshlanadi” 
d e y i s h a d i .  O ‘ z i m i z  y a s h a b 
turgan joyni obodonlashtirish va 
ko ‘ka lamzor lash t i r i sh  tu fay l i 
ko‘nglimiz shodlikka to‘ladi. Zotan, 
ozodalik, poklik, saranjom-sarishtalik 
yurt imizning yanada ko‘rkam 
bo‘lishiga zamin yaratadi. Obod 
yurtning fayzi, tarovati ham o‘zgacha 
bo‘ladi. Ko‘ngildan boshlangan 
obod l ik ,  yara t ish-yashnat ish 
ishtiyoqi ona Vatanga cheksiz mehr-
muhabbat ifodasiga aylanib, borliqqa 
ko‘rkamlik, go‘zallik bag‘ishlaydi.

Shunday ekan, har bir imiz 
yur t imizning obod bo‘ l ish iga 
o‘zimizning munosib hissamizni 
qo‘shishni fuqarolik burchimiz 
deb bilmog‘imiz lozim. Bunday 

xayrli amallardan hech bir kishi 
chetda qolmasligi kerak. Mazkur 
umumxalq hasharida faol ishtirok 
etib, yurt obodligiga o‘z hissamizni 
qo‘shmog‘imiz lozim.

“Qadriyatda qadrimiz bo‘lsin”, 
deydi ota-bobolarimiz. Ming yillar 
davomida xalqimizda tozalik, ozodalik 
azaliy qadriyat sanalgan. Zero, obod 
makonda ish unumli va barakali 
bo‘lish bilan birga, obod bo‘lgan joyda 
farovonlik hukm suradi. “Obodlik bor 
joyda baraka bor”, “Yurting obod — 
diling obod”, degan naqllar tildan tilga, 
dildan dilga o‘tib kelayotgani shundan.

Keling azizlar, barchamiz bir 
bo‘lib, jonajon yurtimizning gullab-
yashnashi, obodligi uchun o‘z 
hissamizni qo‘shaylik. Xalqimizning 
yillar davomida shakllangan ezgu 
qadriyati — hasharda hamjihatlik va 
ko‘tarinki kayfiyat bilan qatnashaylik. 
Barchamiz yuksak vatanparvarlik 
tuyg‘usi, yaratish va bunyodkorlik 
zavqi bilan yashayotganimizni, buyuk 
kelajak, farovon hayot barpo qilishga 
intilayotganimizni amalda yana bir 
karra namoyon etaylik.

Uchqun O‘ROQOV,
Toshkent davlat iqtisodiyot 

universiteti dotsenti,
iqtisodiyot fanlari nomzodi.

